
NINTH MIZORAM LEGISLATIVE ASSEMBLY 
(SIXTH SESSION CUM BUDGET SESSION) 

 
 

LIST OF BUSINESS 
FOR TENTH SITTING ON TUESDAY, THE 3rd MARCH, 2026 

(Time10:30 A.M to1:00 P.M. and 2:00 P.M. to 4:00 P.M.) 

  
QUESTIONS 

1. QUESTIONS entered in separate list to be asked and oral answers given.  
  

LAYING OF PAPERS 

2. Pu F. RODINGLIANA, Minister to lay on the Table of the House a copy 
each of the following :  

    

(i) Mizoram Electricity Regulatory Commission (Fees, Fines & 
Charges) Regulations, 2025  

  

(ii) Mizoram Electricity Regulatory Commission (Consumer 
Grievance Redressal Forum and Electricity Ombudsman) 
Regulations, 2025.  

  

(iii) Mizoram Electricity Regulatory Commission (Demand Side 
Management) Regulations, 2026  

  

FINANCIAL BUSINESS 

3. GENERAL DISCUSSION on the Budget for the year 2026 – 2027 (to be 
concluded)  

4. DISCUSSION AND VOTING ON SUPPLEMENTARY DEMAND FOR GRANTS 
FOR THE YEAR 2025 – 2026.  

  Discussion and Voting on Supplementary Demand for Grants for the year 
2025 – 2026.  

 
LEGISLATIVE BUSINESS 

 

Bills for introduction, consideration and passing 
5. Pu LALDUHOMA, Hon’ble Chief Minister to beg leave of the House to 

introduce “The Mizoram Appropriation (Supplementary Demand for 
Grants 2025-26) Bill, 2026.”  

 

 
ALSO 

to introduce the Bill 
to move that the Bill be taken into consideration 

 

 
 
 

 
AND 



to move that the Bill be passed. 
 

 
 

 
 

ZOTHANSANGA RALTE 

Commissioner & Secretary 



SPEAKER : “Mi dik tan chuan thimah chuan eng a lo chhuak thin a; Ani chu mi 

khawngaih thei tak, lainatnaa khat fel tak a ni.” 

- [Sam 112:4] 

 

Aw le, vawinah kan member zahawm tak, kan Opp. Leader Pu Lalchhandama Ralte chu 

chhiattawhna avangin kan zingah a tel thei dawn lo tih House ka hriattir e.  

 

QUESTIONS & ANSWERS: 

 

STARRED QUESTION NO. 141 

Subject: Kum 2024-a Higher Secondary School Teacher Transfer Transfer T/A Chungchang. 

Zawhna Neitu: - Lt. Col Clement Lalhmingthanga (Champhai South).  

 

SPEAKER :  Starred Question No. 141 zawt turin Lt. Col. Clement Lalhmingthanga 

ilo sawng ang. 

 

LT. COL. CLEMENT LALHMINGTHANGA : Pu Speaker, ka lawm e. Ka 

zawhna, School Education Department changtu, Minister zahawm tak Dr. Vanlalthlana min 

chhan atan –  

1. Kum 2024-a Higher Secondary School zirtirtu transfer vak kha eng vang nge?  

2. Kum 2024 hnu lamah Transfer Travel Allowance (Higher Secondary School, High 

School, Middle School leh Primary School zawng zawng huapin) engzah nge sen a nih?  

 

SPEAKER : Le, a chhang turin School Education Department changtu Minister Dr. 

Vanlalthlana ilo sawm ang.  

 

DR. VANLALTHLANA, MINISTER :  Pu Speaker, Lt. Col. Clement 

Lalhmingthanga zawhna chhanna chu hengte hi a ni e: -  

1. Kum 2024-a Higher Secondary School zirtirtu transfer chungchang hi School Education 

Department leh Samagra lam atanga chhan ngai a ni a.  

Directorate lam atangin - Aizawl leh Lunglei pawna Higher Secondary School zirtirtu 

indaihlohna lian tak a awm avangin hreh tak chunga sawn an ni a.  

Samagra Shiksha atangin - Samagra Shiksha hnuaiah kum 2024 chhung khan zirtirtu 18 

transfer an ni a. Heng zirtirtu transfer-te hi zirtirtu bangtate hmunruakah transfer an rawn 

dil avang te leh mutual a transfer an rawn dil avanga tea transfer an ni. 

2. Kum 2024 hnu lamah Transfer Travel Allowance atan ₹1,66,21,568/- lakh sen a ni tawh 

a. - 

Higher Secondary School - ₹33,74,520 lakhs;  

High School - ₹61,99,258 lakhs;  

Middle School - ₹33,24,820 lakhs,  

Primary School - ₹37,22,910 lakhs te a ni e.  

 

SPEAKER :  Zawhbelhna kan la ang a -  

1. Lt. Col. Clement Lalhmingthanga, Zawhna Neitu, (Champhai South) 

2. Pu K. Hrahmo. (Palak) 

LT. COL. CLEMENT LALHMINGTHANGA :  Pu Speaker, ka zawhbelhna chu - 

Higher Secondary School a zirtirtu eng emaw zah sawn chhuah chhan kha indaihloh vang tih 

kha kan hre ta a. Ka zawhbelhna chu –  

i) Engtiang chiahin nge ziritute an indaih loha, post vacant engzat nge awm min hrilh thei em? 

ii) Zirtirtu transfer TA sen a tam em em chhan hi engnge ni? 



PU K. HRAHMO :  Pu Speaker, ka zawhbelhna chu –  

Middle School, High School, Higher Secondary School te hi April Ni 1 atangin school tan tawh 

tura tih a ni a. Upgradation order hi an nghak thup tawh nain tun thlengin chhuah a la ni lo a. 

Hei hi a chhuah theih dawn hnai tawh em? A zavaiin 52 an niin ka hria a.  

 

PU LALRAMLIANA PAPUIA :  Pu Speaker ka zawhbelhna chu – 

i) Samagra Shiksha hnuaia thawktu dahngheh tumna kha engtin nge ni ta zel? Hmalak zui 

zel a ni em? Engnge a thlen chin?  

ii) School upgradation, a bik takin school provincialize kha a ni dawn ta em?  

SPEAKER : Chhang turin School Education changtu Minister Dr. Vanlalthlana ilo 

sawm ang. 

DR. VANLALTHLANA, MINISTER :  Pu Speaker, zirtirtu indaihlohna leh 

transfer chungchang Pu Clement Lalhmingthanga zawhna kha chhang hmasa ila.  

Kan sorkar tirh khan Higher Secondary level-ah hian zirtirtu 50 bawr vel kan indaihlo nasa em 

em a. SEDP hnuaia hnawhkhattu te an tawp tak si avangin, school kal a ngai bawk si nen, 

Aizawl leh Lunglei-a indaih deuhna lai aṭangin Kamalanagar leh Hnahthial ang hmun hrang 

hrangah zirtirtu 50 dawn kan sawn chhuak a ni. 

Heng kan sawn chhuah tam takte hi zirtirtu senior tak tak, kum 28 zet Aizawl leh Lunglei la 

chhuansan ngai lo, school tana tangkai em em 'school father/mother' hiala an kohte an ni hlawm 

a. Mahse, casual teacher lak phalna kan neih leh tak avangin, heng zirtirtu rualte hi an awmna 

hmun ngaia dah let leh turin hma kan la a. Tiang khan Group A officer rual kan sawn kual 

avang hian Transfer TA (Traveling Allowance) pawh vaibelchhe 1 chuang zet a rawn tling ta a 

ni. 

Tin, Transfer TA chungchangah hian thu belhchhah duh ka nei a. Zirtirtu mahni duh thua 

transfer dil si, a ruka Transfer TA lo dil leh chhawng kan hmuhchhuahte chu kan 'thing' 

(recover) let leh vek dâwn a ni. 

Zirtirtu Indaihlohna Data: Zirtirtu kan indaih lo takzet a, a nghet, contract, MR, leh casual 

teacher-te belhkhawm vek hnuah pawh kan dinhmun chu: 

a) Middle School: 42% in kan indaih lo (School tinah zirtirtu 3 vel chauh indah thei kan 

ni). 

b) High School: 35.41% in kan indaih lo. 

c) Primary School: 234 kan lak thar hnuah pawh school tinah mi 4 tling lo hret kan la 

indah thei chauh a ni. 

d) Headmaster Awl: Primary School-ah 58% leh Middle School-ah 52.77% in Headmaster 

post a awl a, school pahnih zela pakhatin Headmaster an nei lo tihna a ni. 

Pu Speaker, Samagra Shiksha zirtirtu pahnih hmanga Lower Primary School hawnte hi an 

indaihlo em em a, sanction belh a nih tawh loh avangin an enkawl hram hram a ni tih House 

hian min hriatpui se ka duh hle. 

Provincialisation & Upgradation: Pu K. Hrahmo leh Pu Papuia zawhnate chhangin - 

Upgradation order hi 'by circulation' a pass a ni tawh a, sorkar phalna kan hmuh veleh kan 

tichhuak dâwn e. 2023 leh 2026-a provincialise tura rules tlingte kan dah dâwn a, Higher 

Secondary 12, High School 30 bawr vel, leh Middle School 40 chuang an tling tura beisei a ni. 

Lumpsum Grant-in-Aid order pawh tihchhuah a ni tawh a, website-ah a hmuh theih tawh ang. 



Samagra Shiksha Zirtirtu Dah Ngheh (Regularization): Samagra Shiksha zirtirtu 5,600 vel dah 

ngheh chungchang hi DP&AR-ah kan thehlut tawh a, an 'scrutinize' mek a ni. Hetah hian 

category hrang hrang a awm a: 

1. Special Litigation Teachers: DPC leh qualified thap an nih avangin hma an sawn hmel 

a. 

2. Rules lo anga lakte: 2019-a rules thar a awm hnuah, advertise leh interview pawh awm 

lova SPD-in a lo ruat ve tawp (Category 4 & 5 vel) ho erawh an chungchang a harsa 

deuh dâwn a ni. Rules thar hian hma lama SPD thuneihna a 'supercede' tawh avangin 

an dinhmun a khirh hle a ni. 

Pu Speaker, ka lawm e. 

STARRED QUESTION NO. 142 

Subject: Samagra Shiksha hnuaia Cluster Resource Centre (CRC), Block Resource Centre 

(BRC), District Resource Centre (DRC) leh State Project Office (SPO) Chungchang.  

Zawhna Neitu:  Lt. Col. Clement Lalhmingthanga (Champhai South). 

 

SPEAKER :  Starred Question No. 142 zawt turin Lt. Col. Clement Lalhmingthanga 

ilo sawm ang. 

 

LT. COL. CLEMENT LALHMINGTHANGA :  Pu Speaker, a chhangtu 

ngai kan Minister zahawm tak Dr. Vanlalthlana chhan atan ka zawhna chu –  

1. Samagra Shiksha hnuaia Cluster Resource Centre (CRC), Block Resource Centre 

(BRC), District Project Office (DPO) leh State Project Office (SPO) hnuaia thawk tura 

lak engzat nge awm? 

2. Advertisement hmanga lak zat min hrilh thei em?  

SPEAKER :  Chhang turin School Education Department Minister Dr. 

Vanlalthlana ilo sawm ang. 

 

DR. VANLALTHLANA, MINISTER :  Pu Speaker, member zahawm tak 

Lt. Col. Clement Lalhmingthanga zawhna ka chhanna chu – 

1.  Samagra Shiksha hnuaia thawktu tur lak zat: - 

Cluster Resource Centre  - 15 

Block Resource Centre   - 14 

District Project Office a lak zat - 53 

State Project Office a lak zat - 32 

 

2. ZPM sorkar hnua lak te an ni. 

 

SPEAKER :  Zawhbelhna zawt turin – 

1. Lt. Col. Clement Lalhmingthanga, Zawhna Neitu, (Champhai South) 

2. Pu Rasik Mohan Chakma, (Tuichawng) 

3. Pu Pu Jeje Lalpekhlua. (South Tuipui) 

LT. CO. CLEMENT LALHMINGTHANGA : Pu Speaker, ka zawhbelhna te chu –  

a) Samagra Shiksha hnuai ah nichina kan sawi tak CRC, BRC, DPO, SPO tea hnathawk 

thei lote lak awm nia sawi thin hi a dik reng em?  

b) Mamit District atanga zirtirtu hmundanga attached te hi lak let leh tumna a awm em?  

c) SCERT in Standard Assessment for Elementary Schools an kalpui mek hi chiang 

zawkin min hrilhfiah thei em? 



PU RASIK MOHAN CHAKMA  : Pu Speaker ka lawm e. Hon. Minister for School 

Education Department hnena ka zawhbelhna chu – 

a) Parva Govt. High School ah Maths leh Science teacher an neilo reng a, kuminah hian 

dah theih dan a awm ang em? 

b) Zirtirtu indaihlohna karah Debasara Samagra Secondary School-a Headmaster chu 

Lawngtlai DEO office ah attached in a awm a, hei hi engvang nge? A thawhna school 

ah khan dah theih dan a awm ang em?  

c) Autonomous District Council hnuaia Samagra Shiksha leh District Council Education 

Department te administration hi a buai khawp mai a. A chhan chu, Samagra Shiksha 

CRC leh BRC kha a hran hlak, engmah District Council Administrative Department 

nena cooperation leh inkunglaihna awm miah lovin an thawk a, a buai em em a ni. 

Tunhma ang khan Education Department hi Administrative Department nen hian 

cooperation leh inkungkaihna awm deuh tura tih theih dan a awm em?  

PU JEJE LALPEKHLUA :  Pu Speaker, ka lawm e. School Education changtu 

Minister zahawm tak chhan atana ka zawhbelhna chu - 

Hnahthial District mipuite, a bikin NGO-te, sub-headquarters YMA leh MZP-ten 

theihtawp chhuahin DIET building kan neih theihna tura hma an lo lakna kha sak mai 

theih tura kan ngaih laiin, tun thlengin hmalakna a la awm lo a, kan nghakhlelh tawh si 

a. Hei hi engnge a chhan? Hemi chungchangah hian engnge kan thlen chin?  

 

SPEAKER :  Aw le. Member sawi duh kan phar nual mai a. Amaherawhchu, ruling 

kan lo nei tawh si a, min hrethiam mai ula. Zawhnate chhang turin a changtu Education Minister 

i sawm mai ang. 

DR. VANLALTHLANA, MINISTER :  Pu Speaker, Lt. Col. Clement 

Lalhmingthanga zawhna CRC, BRC, DPO leh SPO-a thawktu thawk ṭha thei lo chungchang 

kha chhang hmasa ila.  

Employee Review Committee kan nei a, hlawh lak ringawt duh, thawk ṭha peih si lo kan hai 

chhuak chho zêl a ni. Ṭhenkhat chu 'honorable exit' pe-in banna an thehlut a, thawk ṭha peih lo 

ho chu Session zawhah hian kan hma kan la chhunzawm dâwn a ni tih ka assure e. 

Mamit District aṭanga zirtirtu attach chhuah chungchang hi buaithlak deuh mai a ni a. 

Repatriate (lak let) dâwn hian Minister hlui, MLA hlui, leh party hruaitute chhungte an nih 

hlawm avângin an rawn tlan leh tuk tuk ṭhin a ni. Minister hlui tak takte pawhin min rawn call 

hial a ni. 

Amaherawhchu, Union Minister-te pawhin Mamit an tlawh ṭumin he thil hi min sawipui a, 

"India ramah mahni post-a awm lo tamna ber in ni hial ang," min ti a. Samagra aṭanga an hlawh 

min paih sak dâwn avângin, a tahtawl deuh hlek chuan kan in-repatriate (kan in dah let) a ngai 

dâwn a ni. 

SCERT-in Elementary School-a exam kalpui dan (Saves Standard Assessment) chungchang hi 

a ṭangkai hle a ni. Mizoramah hian school kan in-ang lova, blackboard-a zawhna inziah chawp 

leh phek chanve zela zawhna insiamte a nih ṭhin avângin naupang thiamna a rual lo hle a ni. 

Chuvângin, Mizoram pumpuiah sorkar enkawl leh aided school-ah zawhna level 'standard' taka 

kalpui kan tum a ni. Tunah class pahnihah kan kalpui a, nakum aṭang chuan Class 3-8 inkarah 

kalpui a ni tawh ang. Hei hian naupangte 'innovation', 'intuitiveness', leh 'curiosity' a tipung 

ang a, thil thar hmuh chhuah kawngah hma an sawn phah dâwn a ni. MBSE pawhin Class 9-

ah standard question an pe chhuak dâwn bawk. 



Pu RM Chakma zawhna, Parva High School-a Maths teacher chungchang kha: Tunah hian 

High School atan Maths leh Science teacher 10 ve ve (avaiin 20) lak kan in-buatsaih mek a. 

Khawpui vela bawr lui lova, a mamawhna zual apiangah sem rual kan tum a ni. Parva pawh a 

mamawh report-ah in tel chuan kan pe ngei ang che u. 

Devasora Secondary School Headmaster, Lawngtlai D.O.-a dah chungchang kha: D.O. tana 

staff lak hran kan neih loh avângin zirtirtute hi kan lo 'borrow' ve tawp ṭhin a ni. Tunah LDC 

80 lak phalna kan nei a, kuminah 30 kan la tawh a, kum tharah kan lak belh leh hunah chuan 

zirtirtute hi kan pawt vak vak tawh dâwn lo a ni. Chumi hunah chuan hma kan la thei chauh 

ang; vawi leh khata kan lak let vek chuan D.O. office a tlu sawp thei dâwn si a ni. Pu Speaker, 

ka lawm e. 

[Interruption] 

 

(Pu C. Ngunlianchunga :  Pu Speaker, khawngaih takin. Ka zawhna kha min pe ta 

si lo a; kan Minister-in a sawi lai law law a zawh ka duh chu - Chawngte High School-ah 

Science teacher kan nei lo a, kan Minister zahawm tak pawhin min ziah sak tawh a. Mahse tun 

thleng hian dah a la ni lo a. An lak thar turah khan min hriatsak ve hram teh se ka ti a nih chu, 

Chawngte ‘P’ tan.) 

 

Zawhna a rawn zawhbelh chu a ni deuh, Pu Speaker. (SPEAKER :  Ka bialah pawh 

khatiang kha a awm nual a ni. Indaihlohna a nasa khawp mai tih kha a dik ang.) Zirtirtu 10 ve 

ve chauh kan nei dawn si a, High School hnuaia Science leh Maths subject-ah khan. A bial ang 

deuhin kan sem a. Chawngte-ah an lo tlema, i bial hmun dangah a ngai lo a nih kha chuan, 

chutiang chuan lo hriat kan lo tum ang e. 

 

ADC-ah hian Samagra Shiksha leh District Council-ah lam harsatna a awm thin tih kha in sawi 

tlai mah mah a, ‘term hmasa te khan lo sawi vak tawh tur a nia’ tih kha a hma pawhin ka 

chhanna a niin ka hria.  

 

(Pu RM Chakma: Pu Speaker, kan control thin a lawm. Mahse tunah hian a theih tawh loh 

reng reng.) 

 

ADC lampangah sawi a ngai a nih chu. Saw lampangah in sorkar tho a; Lawngtlai-ah te pawh, 

a dangah pawh. In lo sawiho deuh a ngaiin ka hria. Sawlamah keini kan sorkar ve chiah lo a, 

Governor te nen…  

  

(Pu C. Ngunlianchunga :  Pu Speaker, helai hi a pawimawh khawp mai. Sorkar 

hmasa ah pawh kan sawi nasa a; Autonomous Council subject a ni a, elementary hi. Mahse 

SSA a nih lai khan district council in a enkawl a, Samagra a nih hnu hian sorkar hmasa atang 

khan chhuhsak an ni zawk a ni. School pakhatah zirtirtu 2, Mizoram leh District Council 

atangin an awm kawp a, provincialization-ah pawh khan a ni tho a, a buaithlak khawp mai. 

Hei hi zirchian deuh a tha.) 

Pu Speaker, sorkar hmasa aṭanga an lo kalpui tawh dan kha kan han chhawm chho ve rih a ni 

a, amaherawhchu a ṭhat zawkna tur a nih dâwn chuan ngaihtuahna thar kan seng zêl ang. 

District Council kuta Govt. school-te dah hi kan duh a, mahse he thilah hian harsatna tlem a 

awm a ni. A hma khan zirtirtute hian duhthlanna (choice) an lo siam tawh a, 'State sorkar 

hnuaiah ka awm duh' tiin an lo thlang tawh a ni. Chuvângin, District Council kuta dah leh kan 

tum hian 'court-ah kan kal ang' tiin lehkha te a rawn lût a, heng zirtirtute hi titipui leh phawt an 

ngai dâwn a ni. 



Pu RM Chakma zawhna kha chhangin, zirtirtu attach chhuah hi Mamit, Siaha, leh Lawngtlai 

lamah an tam khawp mai. Heng mite hi a theih ang ang chuan kan 'repatriate' (kan la let) mek 

a ni. Transfer order kan tihchhuah hnem ziate pawh in hmu ang. Mahse, hmelhriat leh chhungte 

duhsak vânga lo awm an nih hlawm avângin lak let vut vut hi a har hle a, muangchang leh 

"tahtawl" (buaipui hmasa tur leh hnung lam aṭanga lak let) a kan tih a ngai a ni. Private school-

a attach chhuahte phei chu kan la let deuh vek tawh a ni. 

Hnahthial DIET chungchangah tender leh work order pek a ni tawh a, mahse hmun (site) kawh 

hmasak kha fur laia kal theih lohna a nih avângin hmun dang kan zawn leh a ngai a ni. Central 

lamin 'spillover fund' chungchanga hma kan lak leh an phût avângin kan umzui mek a ni. 

Harsatna lian tak chu, sorkar hmasain Khawzawl leh Hnahthial-ah DIET building an lo sa tawh 

a, mahse 'sanction post' (zirtirtu leh thawktu tur hna) engmah an lo siam lawk si lo a ni. DIET 

hawn nan hian Group A zirtirtu 25 leh non-teaching staff 24 hial dahkhah an ngai a, hei hi 

sorkar tan sum lama hautak tak a ni dâwn a ni. Zirtirtu hlawh a chanve hi state sorkarin a tum 

a ngai dâwn si a, sanction post ruahman miah lo va building lo sak ringawt mai hian kan lu a ti 

hai hle a ni. Mahse, kan memberpui leh NGO-te nen hma kan la mek zêl tih ka tarlang duh a 

ni. Pu Speaker, ka lawm e. 

STARRED QUESTION NO. 143 

Subject: Aikal lak chungchang. 

Zawhna Neitu: Pu Lalchhuanthanga (Aizawl South II). 

 

SPEAKER :  Zawt turin member zahawm tak Pu Lalchhuanthanga ilo sawm ang. 

 

PU LALCHHUANTHANGA :  Pu Speaker, Minister zahawm tak DP&AR 

changtu chhan atan ka zawhna chu: - 

a) Aikal lak chungchang hi zawm that a ni em? 

b) Zawm thalo lo awm ta se, eng department in nge zawm tha lo?  

SPEAKER :  Chhang turin DP&AR Department changtu Minister Pu K. Sapdanga 

ilo sawm ang. 

PU K. SAPDANGA, MINISTER :  Pu Speaker, zawhna ka chhan hmain, ka bul 

amite 2 hian ka kawr hak ang rawng apiang hi an rawn ha ve mai a, a chhan niawm a lang chu 

inhmeh ve an in ring a nih ka ring ngawt mai.  

Pu Speaker, member zahawm tak Pu Lalchhuanthanga zawhna chhanna chu: - 

a) Sorkar hian aikal lak a tawp theih nan nasa takin hma a la a. Aikal late chu a tul anga 

hrem zel an ni a. Aikal lak chungchang hi tha taka zawm a ni. 

b) Zawm tha lo department tr hi an hming han sawi lan kher hi chu a chakawm vak lo 

nain, min zawt bawk si a, ka’n sawi hram a ni ang chu: -  

i) Tourism department ah hian chawlh tir mi 18;  

ii) Higher & Technical Education ah hian hremna tenau - zilhhau leh warning pek mi 

8;  

iii) Power & Electricity Deptt. ah chawlh tir mi 7;  

iv) School Education ah chawlh tir mi 2;  

v) GAD ah chawlh tir mi 1; 

vi) Health & Family Welfare ah chawlh tir mi 1.  

Tichuan, Aikal lak avânga chawlh tir hi mi 29 an awm a. Tin, hremna tenau pek mi 8 an awm 

bawk a. A vaia action lak mi 37 an awm tawh a ni.  

SPEAKER :  A lawmawm e. I ding lam leh vei lam mai ni lo, helam aṭang 

pawh hian a model-in i zir deuh nge, kan thîk deuh che a ni ang e.  



Zawlhbelhna:  

1. Pu Lalchhuanthanga, Zawhna Neitu, (Aizawl South II) 

2. Pu K. Laldawngliana, (Tuirial) 

3. Dr. Lorrain Lalpekliana Chinzah (Champhai South) 

 

PU LALCHHUANTHANGA :  Pu Speaker, ka zawhbelhna chu:a) 

a) Loh theih lova Aikal lak ngai a awm thei a, Aikal laka efficiency sang zawk te a awm 

theih bawk a. Chutiang atan chuan Sorkar hian Aikal lak dân siam a tum em? 

b) Aikal lak hian eng dan nge a bawhchhiat? Eng nge a pawina?  

c) Aikal la a, zep ru an awm nual nia sawi a awm a. Head of Department leh Controlling 

Officer Aikal lak zeppuitu pawh an la awma sawi a ni. Report dawn a nih loh avangin 

Sorkar hian a hai der mai dawn nge, dap chhuah tumin hma a la dawn?  

PU K. LALDAWNGLIANA :  Pu Speaker, ‘A ziakin ka rawn pe ang che u’, an ti a, min 

la rawn pe mang hlawm bawk si lova. Ka zawhna te a lo dik lo palh anih chuan min hriatthiam 

te pawh ka’n dil nghal bawk a ni. Ka zawhbelhna chu: -  

a) PWD Minister puitu pahnih ruatte kha a Terms & Conditions eng nge? An dinhmun dik 

tak min hrilh thei em?  

b) Adviser to CM engzat nge la awm?  

c) Mizoram Sorkar hnuaiah OSD eng zat nge la awm?  

d) Consultant eng zat nge awm mek? Heng bakah hian dah belh tumna a awm em? 

e) Rawih nawn an awm em? An awm anih chuan, eng vanga rawih nawn leh nge an nih?  

DR. LORRAIN LALPEKLIANA CHINZAH :  Pu Speaker, ka lawm e. 

Hon. Minister, DP&AR changtu ka zawhna chu: - 

a) Sorkar hna recruitment-a written exam leh interview mark put zat inthlau lutuk hi eng 

nge a chhan? Siamṭhat tumna a awm em? 

b) Recruitment result-a ti ṭha te hi, post nuam leh lailia atan duhsak hmasak anni ngai em?  

c) Mi pakhatin post pakhata a awm theih hun chhung bithliah a awm em? A awm chuan, 

Sorkarin a zawm thei em?  

SPEAKER : A chhang turin DP&AR changtu Minister, Pu K. Sapdanga i sawm ang.  

PU K. SAPDANGA, MINISTER :  Pu Speaker, zawhna neitu Pu Lalchhuanthanga 

leh member dangte zawhna kha heti hian ka’n chhang belh ang e: - 

1. Aikal (Proxy Working) lak chungchang: Samagra Shiksha hnuaiah aikal la mi 9 

hmuhchhuah belh an ni a, action lak chhunzawm a ni ang. Sorkar hian aikal lak dan (rules) 

siam a tum lo a, 'loh theih loha aikal lak' tih hi a awm theih loh. Thawk thei lo an awm a nih 

chuan Mizoram Special Voluntary Retirement Scheme 2024 hmanga chawlh mai tur a ni. 

Aikal lak hian Indian Constitution Article 14 (Equality) leh Article 16 (Opportunity in Public 

Employment) a bawhchhia a ni. Sorkar hna chu a thawk tura ruat (confidentiality vawng thei) 

te chauhin an thawk tur a ni a, aikal te chu sorkar hnathawk an ni lo. Dik taka hna zawngte hma 

a dîp dâl avângin 'Natural Law' a bawhchhia a ni. Aikal lo zeptu Department Head leh 

Controlling Officer-te pawh hremna lakah an fihlim dâwn lo a ni. 

2. Interview Mark chungchang: Written exam leh interview mark inthlau lutuk 

chungchangah, Supreme Court thutlukna angin interview mark hi 12.5% aia tam a ni tur a ni 

lo. State ṭhenkhat chuan 10% leh 6%-ah te an tihniam mek a ni. Fairness vawng turin interview 

mark duh zah zah phuah ngawt a remchang lo. 

3. Merit leh Posting Policy: Ziktluak taka exam-a tling (merit sang) te hmun laili leh nuam 



bera dah hmasak dâwn em tihah hian, sorkar chuan hmun khirh leh harsa aṭanga hna an ṭan 

hmasak hi 'efficiency' atan a ṭha zâwk hle-in a hria a ni. 'Capital Centric' rilru lakah kan fihlim 

tur a ni a, hmun harsa aṭanga rawn in-zir chho hian hna a tihnambar zâwk ṭhin. 

4. Transfer & Posting (Tenure): Supreme Court grooming (2014) leh ruling hrang hrangah 

kum 2 tal post pakhata awm tura beisei a ni a. Mass transfer leh political transfer lakah kan 

fihlim a ngai hle. Amaherawhchu, kan indaihlohna a nasat em avângin (Home Department-ah 

ringawt pawh post 4,600 a awl), mipui rawngbawlna chak zawk atan thla 8 hnuah pawh sawn 

thut chang a awm thei a. Kan thupui ber chu "The Right Man in the Right Place" tih a ni. 

5. Thildangte: 

a) Adviser/Consultant/OSD: Hengho hi DP&AR hnuaia mi an nih loh avângin kan chhan 

theih pawn lam a ni. 

b) Pension rawih nawn leh: Pension tawh hnu, thiam bîk (specialist) neite chu ṭul bîk thilah 

hlawh tlem te-in rawih nawn leh (re-employment) case engemaw zat a awm a ni. 

Pu Speaker, ka chhang kimin ka hria a, ka lawm e. 

SPEAKER :  Zawhna & Chhanna hun minute khat a la awm a, kan la leh hram dawn 

em?  

 

[House-in zawhna dang lak a remti a.] 

 

STARRED QUESTION NO. 144 

Subject: Motor Vehicle Act Ngaihhnatthiamna (Exempt) Chungchang. 

Zawhna Neitu: Dr. K. Beichhua (Siaha). 

 

Zawhna dang hi Minister-in a chhang ang a, Zawhblehna erawh chu a remchang lo turah ngai 

ta ila. Starred Question No.144 na zawt turin member zahawm tak Dr. K Beichhua ilo sawm 

ang. 

 

DR. K. BEICHHUA :  Pu Speaker ka lawm e. Transport Department changtu Minister 

zahawmtak chhan atana ka zawhna chu – 

a) Mizoram Vehicle Outsourcing Policy hnuaia private car sorkar official tana hire hi 

Motor Vehicle Act tlawhchhana ngaihnathiam (exempt) a ni em? 

b) Ni ta lo se, Sorkar hian Motor Vehicle Act bawhchhe chungin Vehicle Outsourcing 

Policy hi a kalpui reng tihna a ni em?  

SPEAKER :  Chhang turin Transport Department changtu Minister Pu Vanlalhlana 

ilo sawm ang.  

PU VANLALHLANA, MINISTER :  Pu Speaker, member zahawm tak Pu K. 

Beichhua, zawhna chhanna chu hetiang hi a ni e. -  

1. Government of Mizoram Vehicle Outsourcing Policy 2019. B-na chhanna chu, 

Government of Mizoram Vehicle Outsourcing Policy, 2019-in a phalsak angin Sorkar 

mamawha hman atan mimal/agency/empanelled firm motor hman a ni thin a. He policy 

hi Motor Vehicle Act behchhana duan a ni lo va, GAD in Notification a siam anga kalpui 

a ni e. 

2. NIL 

SPEAKER :  Zawhna & Chhanna hun a tawp a. Laying of Papers ah kan kal ang a. 

 



LAYING OF PAPERS: 

 

PU F. RODINGLIANA, Minister zahawm takin hengte hi House dawhkanah rawn lay turin 

ilo sawm ang u: - 

(i) Mizoram Electricity Commission (Fees, Fines & Charges) Regulations, 2025;  

(ii) Mizoram Electricity Regulatory Commission (Consumer Grievance Redressal Forum 

and Electricity Ombudsman) Regulations, 2025;  

(iii) Mizoram Electricity Regulatory Commission (Demand Side Management) 

Regulations, 2026. 

[Minister-in a paper a lay a; Speaker remtihnain a copy memberte hnenah sem a ni a.] 

 

FINANCIAL BUSINESS:  

 

SPEAKER :  Tunah chuan Financial Business-ah kan kal ang a. Financial Business 

chuan language te emaw, hall lampang te emaw kha a kawk tho thei a. Amaherawhchu, budget 

lamah kan rilru khung hram hram kan tum dawn nia. Chief Minister zahawm tak leh Finance 

changtu ni bawk Pu Lalduhoma’n February 26, 2026 Ningani-a budget a pharh tak, The Annual 

budget for the year 2026-2027 kha sawi zawmna kan neih chhunzawm ang a. General 

Discussion on Annual Budget hi vawiinah zo tura ngaih a ni. 

 

[House thutlukna in, member pakhat tan sawi hun chhung minute 10; warning bell minute 9 

tih a ni.] 

 

Tunge han sawi hmasa ang le? Aw le. Pu Lalmuanpuia Punte, member zawhawm tak ilo sawm 

ang. 

PU LALMUANPUIA PUNTE :  Pu Speaker, ka lawm e.  

Kum 2026-2027 Budget, kan sorkar hmasawnna kawng zawh mekna leh kan state sum leh pai 

vawnnghehna tarlangtu hi thlawp turin ka rawn ding a ni. 

A hmasa berin, 16th Finance Commission-in Mizoram chanvo share 0.500% aṭanga 0.564%-a 

min tihsan sak hi a lawmawm hle a, hmasawnna hna atan sum thahnem tak min belh dâwn a 

ni. Tin, kan Chief Minister zahawm takin kum 2047-ah India ram GDP 1% Mizoramin 

thawhchhuah a tum thu a rawn tarlang hi a ropui ka ti hle a, dil chhuaktu ringawt ni lova, thawh 

chhuah ve tumna (vision) ṭha tak a ni. 

Budget Outlay leh Fiscal Discipline: Kumin budget outlay pumpui chu crore ₹17,469.92 a ni 

a. Thil chhuanawm ber chu asset creation leh infrastructure atana Capital Expenditure crore 

₹2,982.44 zet kan dah hi a ni; hei hi nikum aiin 12.18% laiin a tam zâwk a ni. Tin, nikum lamah 

Revenue Deficit crore ₹376.42 kan neih laiin, kuminah hian Revenue Surplus ₹80,000,099.84/- 

neih beisei a ni a, hei hian sorkar inrenchemna leh sum lakluh a thiam zia a lantir a ni. 

Handholding leh Social Welfare: 

a) Handholding Policy: Progress partner 384 tan crore ₹34.04 dah a ni a, sorkarin heng 

mite tan hian guarantor a ṭang tawh tihna a ni. CM Special Package-ah mi 2,713 hnenah 

crore ₹26.62 pekchhuah a ni tawh bawk. 

b) Education & Workers Welfare: MBOCWW hnuaia member fate Board Exam-a titha te 

tan ₹ 20,000/- dah thar a ni a. Education atan crore 22,965.23 dah a ni. PM Shri School 

leh Pukpui Engineering College-te ngaihpawimawh an ni. 

c) Ruang Phurhna (Mortuary Transport): Kuminah nuai 200 dah a ni a, nikum hman bân 



nuai 300 nen nuai 500 zet hman tur a awm dâwn a ni. 

d) Ruihhlo Do: Hulhliap (Short Stay) atan nuai ₹383.63 leh ruihhlo do nana budget head 

thar siamin nuai ₹400 dah a ni. 

Infrastructure leh Power: Power lamah Tuirini Hydel Project (24MW) atan sum dah a ni a, 

purchase bill a hun taka kan pek ṭhin avângin rebate nuai ₹476 zet kan hmu a ni. PHE tui pum 

na atan pawh electric bill crore ₹75 dah a ni a, nikum aiin crore 15-in a tam zâwk a ni. 

Leiba leh SOR Rualkhai: Leiba hnutchhiah tam lutuk ṭhinte clear chhoh a ni a, K-Deposit leh 

D3 aṭangin crore ₹1,467 lai release a ni tawh. Tin, Department hrang hrangin rualkhai taka 

Schedule of Rates (SOR) leh Detailed Project Report (DPR) siam an tum hi hmasawnna 

pawimawh tak a ni. 

Pu Speaker, he budget hian hmasawnna tluantling min hawipui dâwn avângin ka thlawp takzet 

a ni. Ka lawm e. 

SPEAKER :  Member zahawm tak Pu Lalrinsanga Ralte i lo sawm ang.  

PU LALRINSANGA RALTE :  Pu Speaker, vawiina kan Finance Minister 

budget pharh kan chai ho tur hi a lawmawm hle a. Mahse, he sorkar hian 'finance thiam' anga 

lanna tur leh mahni inphat-mar nan thudik tawk lo mipui ah a theh darh fo hi pawi ka ti hle a 

ni. A hlawm lianin heti hian ka’n thlur ang e: 

1. Budget speech para 18-naah GSDP chhiar dan thar leh dik zawk kan hman ṭan tak avângin 

kan GSDP figure a tlahniam tih kan hmu a. Mahse, Pu Speaker, RTI (September 22, 2025) kan 

zawhnaah chuan Nodal Department-in: "India ram pumpuiah GSDP chhut dan uniform 

methodology (GoI kaihhruaina) kan hmang ṭhelh lo," tiin min chhang a ni. Sorkar hian mahni 

leiba leh financial management tlakchhiatna thup nan GSDP chhut dan thar kan hmang tiin 

mipuiah 'data' dik lo a hrilh a ni. 

2. "Sum kan puk ve lo ang" titu sorkar hian kumin BE-ah ringawt pawh crore ₹2,475 zet 

(NABARD, Market Loan, UIDF, leh SASCI aṭangin) puk a tum a. FRBM Act-in Fiscal Deficit 

hi 3% aia sang lo tura a tih laiin, kumin RE-ah 7.56% zet kan kai ta mai hi sorkar in-renchem 

loh zia leh financial management tlakchhiat zia a ni. 2024-25 kha 'Year of Consolidation' ti 

mah se, 2025-26 hi chu 'Nawmchen Kum' a ni ringawt tawh a ni. 

3. K-Deposit-ah ₹2,275 crore zet dah tum a ni a, hei hi tihniam tura hmalak zâwk tur a ni. 

Chutih laiin, Adviser to CM panga zet kan nei a, OSD-ah te sum tam tak a luangral a. Minister-

te motor pakhat aia tam kawl lo dâwn ti siin, vawiinah kan sum hi nawmchen nan kan hmang 

nasa hle a ni. 

4. Health Care leh Hmunphiah: 

• Health Care: Mizoram Health Care Scheme hi a ṭha, mahse phai lama 'empanel hospital' 

kan pan tir chiam hian kan sum a vawrh chhuak nasa hle a ni. Mizorama Damdawiin ṭha 

tak takte hi thawkpui (empanel) vat zâwk turin sorkar ka ngen a ni. 

• Hmunphiah: Nikum khan sorkarin hmunphiah rate fix a tum a, a hlawhchham a ni. 

Kuminah sorkar a in-rawlh lo va, a hring kg-ah ₹40-50/- ten kan hralh thei ta a, sorkar in-

rawlh lo hi kan lawm zâwk a ni. 

5. Stamp duty leh tax hrang hrangah mipui kan sawrfu vak a, mahse kan sorkar GST lak chhuah 

erawh a tlahniam tulh tulh a ni. A chhan chu ZPM party mi leh sa (contractor) te hna pe-in, 



GST cut theih miah loh 'Departmental Work' angin in kalpui reng a, hei hi ram hmangaihtu 

sorkar tih dâwn loh tawp a ni. 

6. Hand-holding-ah crore ₹350 dah ni mah se, kut hnathawktute thlai thar leina turin crore ₹150 

chauh a ni a. A bân crore ₹200 hi CM Special Package-a sem ral mai mai tur em ni? 

Pu Speaker, Mizoram Development Bank leh Lunglei University awm tura kan lo intiam tawhte 

budget-ah a lang lo hian sorkar thiltih tum hi a zuzi dâwn em ni tih min ngaihtuah tir a ni. Sum 

leh pai hi ram hmasawnna tak tak (Capital Expenditure) atan hmang tura ngenin ka ngaihdante 

ka sawi e. Ka lawm e. 

SPEAKER :  Aw le. A lawmawm e. Kan member kha a sawi tui laia tihbuai kha ka 

hlau deuh a. A sawina ah khan, ‘in inrawlh avangin’ tih te, ‘in tisang a’ tih ah te khan ‘an’ tih 

ni se chu a va dik zawk awm ve ka lo ti deuh mai mai a. Memberte’n kan sawi khan keimah hi 

chu min rawn ti chiam teh suh u.  

 

Aw le. Member zahawm tak Pu Lalramliana Papuia i lo sawm ang. 

PU LALRAMLIANA PAPUIA :  Pu Speaker, ka lawm e. Budget General 

Discussion-ah hian technical taka luh chiam lovin, mipui nawlpuiin kan hriatthiam tlan dâwn 

dân tûr zâwngin kan thlîr ang e. 

1. Budget Vision leh Capital Investment: Kan Finance Minister (Chief Minister) hian Budget 

hi kum khat atâna 'financial statement' satliah a ni lo va, hun rei zâwk daih tûr hmasawnna 

kawng sialna hmanraw pawimawh a ni dâwn tih a tarlang ngam hi a ropui ka ti hle a ni. Capital 

Investment (sum thawhchhuah zui zêl theihna tûr hmasawnna ruhrel) ngaihpawimawh a ni 

dâwn tih tarlan a ni a, hei hian thlamuanna min pe a ni. 

2. GSDP leh Revenue Surplus: Kumthar GSDP chu crore ₹43,817.09/- ni tura beisei a ni a, hei 

hi 10.85% laiin a pung dâwn tihna a ni. Tin, kan budget-ah hian sorkar sum hmuh tûr (receipt) 

zawng zawng crore ₹17,469.91/- a nih laiin, hmanchhuah tûr chu crore ₹17,076.92/- a ni a. 

Hmuh tûr aia hman tûr tlem zâwk, crore ₹392.99/- la bâng tûr 'Surplus Budget' kan nei thei hi 

chhungkaw pa ber sum hman dân ruahman mawi tak ang mai a ni. 

Sum puk (loan) chungchang sawisêltu i veilama kan member-te pawh hian, sorkar kalphungah 

loh theih loh chin a awm ve ṭhîn tih hre thiam se, mahni in-en lêt chunga thu sawi fo hi a ṭha 

dâwn a ni. 

3. Budget Head Thar Lawmawmte: Hun hmasa lama kan hmuh ngai loh, thil thar lawmawm 

tak tak he budget-ah hian a lang a: 

• Archaeological Survey: Hnam rohlu leh nunphung chawisanna tûr survey atân a 

hranpa hlâkin nuai 10 dah a ni. 

• Music & Arts Promotion: Thalaite thiamna chawisan nân a hranpa hlâkin fund dah a 

ni bawk. 

• NGO Fund: NGO-te tula puih an ngaih huna puih nân ₹150/- lakhs a hranpain dah a 

ni a, hei hian 'nachang hriatna' thar a lantir a ni. 

• Transparency: Advertising leh publicity fund zawng zawng I&PR Department aṭanga 

kalpui vek tura ruahman a ni hi a rualkhaiin a tlang (transparent) dâwn hle a ni. 

4. Hand Holding leh Loneitute Chanpual: Tunhma chuan budget hi thingtlang kut 

hnathawktuten an bengkhawn ve ngai lo. Mahse, ZPM sorkar hnuaiah chuan thlai thar leina tûr 



sum 'D-A-H' (earmarked) a nih tak avângin thinhtlang mipuite pawhin budget hi an ngaihven 

ve ta hle a ni. 

• Hand Holding Scheme: He scheme hnuaiah hian thlai thar leina tûr crore 150/- dah a 

ni a. "A tlem e" titute hian, an sorkar laiin an dah ve ngai miah lo tih hre thiam sela, ti 

ve ngai lo tân chuan ₹150 crore hi a tam tham hle a ni. 

• Agricultural Pipe: Loneituten huan tui lak nân an mamawh, pipe man tlawma an lak 

theih nân vaibelchhe 2 leh nuai 50 dah a ni bawk. 

Hmasawnna ruhrel siamna tûr Capital Expenditure pawh nikum aiin 12.18% laiin a pung bawk 

a. Chuvângin, Finance Minister-in 2026-2027 Budget Estimate vaibelchhe 15,621.48 (charged 

expenditure tello) a rawn ruahman te leh 2025-2026 Supplementary Demand-te hi ṭha ti takin 

ka thlawp a ni. 

Pu Speaker, ka lawm e. 

SPEAKER : Tunah chuan member zawhawm tak Pu H. Lalzirliana ilo sawm ang. 

PU H. LALZIRLIANA :  Pu Speaker, ka lawm e. Finance Minister-in 2026-2027 

Budget a rawn pharh hi chik zawka kan en chuan 'ba-bu' (debt-oriented) a nih ber hi a tih theih 

ang. A hlawm lianin heti hian ka’n thlûr ang e: 

1. Union Budget 2026-ah khan infrastructure leh health care (Bio-Pharma Shakti) an 

ngaihpawimawh hle a. Keini State pawhin kan adopt ve dâwn a nih chuan in-line-a kal a 

pawimawh viau. Mahse, Central-in debt-to-GDP ratio 55.6%-ah an tihhniam laiin, keini chu 

43.56%-ah kan la awm a, Central in-line-a kan kal lohna a lang hle. 

2. SASCI Loan kan hmu hi kan inchhuanna ber a ni a, mahse hei hi 'loan' (puk) tho a ni a, a 

thlawnin engmah min pe lo. Loan hi kan intun-nunna ber a lo ni ta a, mipuite min 'dahkham' 

hawk hawk a ni. 

• 2017-2018-ah vaibelchhe 8,300 kan bat laiin, 2026-2027-ah chuan vaibelchhe 19,085 

lai bat kan beisei ta. 

• Mizoram mihring nuai 13 chhutin, nausen lo piang hlim pawh hian ₹1,46,807/- (nuai 

khat leh sing li sang ruk zali pasarih) vel zet ba-ah a rawn piang dâwn a ni. Kan budget 

pumpui (crore 17,076) aiin kan ba (crore 19,085) hi a tam zâwk tawh a ni. 

3. Fiscal Deficit leh Magic Stick: FRBM-in Fiscal Deficit 3% aia sang lo tura min beisei laiin, 

nikum RE-ah 7.56% kan kai a. Chutih laia 2026-2027-a 3.81%-a tihhniam kan han project 

ngawt mai hi 'magic stick' neih loh chuan a theih pawh ka ring lo. Realistic lo takin 'a mawi' 

tawk hian kan ziak ringawt a ni lo maw? 

4. Revenue leh Petroleum Product: State Own Tax Revenue lakluh kan tumnaah Petroleum 

sector-ah vaibelchhe 200 hmuh kan inbeisei a. Mahse, September 2024-a Petrol (Rs. 5) leh 

Diesel (Rs. 7) kan tihsanna kha a rapthlak hle a, mipuite min 'effect' vek a ni. North East-ah 

Assam tih lohah chuan a sang ber kan ni tawh. Revenue hmuh chu a ṭha e, mahse mipuite zai 

ngaiin Petrol leh Diesel hi chu i tihniam leh hram ang u. 

5. He sorkarah hian 'Transformation' lian tak tak a thleng a ni: 

• Wholesale-a restricted tender chhuahnaah te. 

• Uchuak taka sum puk (debt expansion) chungchangah te. 



• Mahni fel ber leh ṭha bera inruatna (self-righteousness) lamah te. 

• Buhfai, POL, leh Tax hrang hranga mipuite 'rawkna' lamah te. 

• GST collection tlak-hniamna lamah te hian transformation a thleng nasa hle a ni. 

Pu Speaker, he budget hi 'ba' (debt) rinchhana ruahman a nih avângin mipuite tân hmabak a 

thim hle-in ka hria a ni. Ka lawm e. 

[Dy. Speaker-in Chair a la a.] 

 

DEPUTY SPEAKER :  Tunah South III bialtu zahawm tak Pi Baryl 

Vanneihsangi ilo sawm ang. 

PI BARYL VANNEIHSANGI :  Pu Dy. Speaker, ka lawm e. Kum 2026-27 

Budget sawihonaa ka tel ve thei hi a lawmawm hle a. Kan Chief Minister leh Finance Minister 

ni bawk Pu Lalduhoma chungah Mizoram mipuite beiseina hmasawnna thlentu tur leh sum leh 

pai vawn dân kawnga rintlak tak budget min rawn chhawp chhuah sak avângin lawmthu ka 

sawi a ni. 

He Budget hi sum lût leh chhuak ziah tlarna satliah a ni lo va, hmasawnna rualkhai zâwk leh 

sum hmanna tlo kan neihna tura kan 'Road Map' (hmathlîr) pawimawh tak a ni. 

1. Khawvel huapa sum leh pai harsatna karah kan sorkar hian Fiscal Discipline (sum hman 

chungchanga inthununna) a lantir thei hi a lawmawm hle a. Kan Fiscal Deficit (sum 

indaihlohna) kan project aiin RE-ah a sang deuh tih kan hmu a, amaherawhchu hei hi mipuite 

welfare nân—Power-a kan ba dâpte leh Health Care-a sum kan pek chhuah nânte a nih avângin 

mipuite tâna hman tho a ni tih tarlan a ṭha ka ti a ni. 

2. 'Revenue Mobilization' (sum lakluh dân) leh 'Discipline Expenditure' (fim taka sum hman) 

kawngah hmasawnna kan hmu a. GST lakluh dân tiphuisui tûra June 2025-a Office 

Memorandum (10% cut) chhuahte khan hma a sâwn chho hle a. Kan sorkar hian Central GIA 

(Grant-in-Aid) chauh innghat lova, mahni kuta sum la lûta mahni kea din theihna tûr a 

ngaihtuah hi a ropui hle a ni. 

3. Budget-ah hian Capital Expenditure (hmasawnna ruhrel nâna hman tûr) ngaihpawimawh a 

ni a. 2026-27 BE-ah vaibelchhe 2,982.44 ruahman a ni a, hei hi nikum aiin 12.21% laiin a sang 

a ni. 

a) Kawngpui (Road Connectivity), Power, Water Supply, Hriselna leh Zirnaah 

hmasawnna tlo siam kan tum a. 

b) Ei leh bara ral tawp tûr ni lo, nakin thlenga kan chhawr zui tûr Assets siamna tûr a ni 

tih hi a hriat hle. 

4. Constitution Article 36-51 (Directive Principles of State Policy) thil tum lian tak, 'Social 

Justice' leh 'Public Welfare' tih hlawhtlin nân hma lak a ni a: 

a) Healthcare: MUCHS hnuaiah vaibelchhe 129.51 zet bill pek chhuah a ni tawh a. State 

chhungah hospital 96 leh pawn lamah hospital 33 empanel an ni hi mi retheite tân 

banphak hmasawnna a ni. 

b) NGO & Culture: Archaeological Survey, Music and Art promote nâna sum dah a ni hi 

a lawmawm hle. Tin, khawtlang nu leh pa NGO-te puih nâna nuai 150/- a hranpaa dah 

a ni hi bial hruaitu kan nihna angin ka lawmpui em em a ni. 

c) Inclusive Government: Hmeichhia, ṭhalai, upa leh mi harsa zawkte tân ruahmanna a 



awm hian 'Inclusive Ministry' (mi zawng zawng huap sorkar) kan nih zia a lantir a ni. 

5. 'Performance-based Expenditure' (hnathawh ṭhat dân azira sum hman) kan ngaihpawimawh 

avângin hmasawnna tak tak a thleng dâwn a ni. Fimkhur taka 'borrowing' (loan puk) leh 

'spending' (sum hman) kalpui a nih avângin revenue deficit aṭangin surplus-ah kan la chho ngei 

dâwn a ni. 

He Budget hi a rualkhaiin a rintlak a, loneitu, ṭhalai leh mi harsa zawkte tân kawng hawngtu a 

ni. Chuvângin, he Annual Financial Statement hi ka thlawp tlat a, House zahawm tak pawh 

hian mipuite hmasawnna tûr a nih avângin kan pass tlan ngei ka beisei a ni. Pu Dy. Speaker, ka 

lawm e. 

DEPUTY SPEAKER :  Tunge sawi leh ang le? Opp. Leader a awm si lo a, House 

Leader kan ko tawh mai dawn em ni ang? Aw le. Pu K. Laldawngliana. 

PU K. LALDAWNGLIANA :  Pu Deputy Speaker, ka lawm e. ZPM sorkar kum thumna 

(3-na) Budget kan thlîr mêk a, sorkar hmasawnna tûr leh dik tâwk lo lai kan hmuhte kan rawn 

thlûr dâwn a ni. He Budget hi han en mai chuan mawi viau mah se, a chhûng thil erawh hma 

sâwnna tûr aiin 'ba' (debt) leh 'in-daihlohna' (deficit) a tam zâwk hle a ni. A hlawm lianin heti 

hian i’n en teh ang u: 

1. Kumin Budget hi vaibelchhe 17,469.92 a ni a. Kan hriat tûr chu sum hman tûr (total 

expenditure) 82.53% zet hi Revenue Expenditure (hlawh leh a tûl dang) a ni a. Hmasawnna 

hnathawh tûr bîk Capital Expenditure erawh 17.46% chauh a ni tawh a, hei hi nikum aiin 3% 

zet khan a hniam zâwk a ni. Hmasawnna kan ngaihpawimawh zâwk dâwn emaw kan tih laiin, 

hnathawhna tûr sum kan tihniam zâwk ta mai hi a pawi hle. 

2. Nikum Budget-ah khan Fiscal Deficit kha 4.58%-ah dah ni mah se, a tak takah chuan 7.56% 

zet kan kai a ni. Chutih laiin kuminah 3.18%-ah in han dah thla leh rak rak a, hei hi a taka 

thleng thei tûr (realistic) a ni lo, 'Budget hmuhnawm' tûra tan (window dressing) mai a ni. 

GSDP chhut dânah pawh Finance Commission-in a lo ruahman sa average growth rate (10.8% 

- 11%) tho kha in rawn hmang a, midang aiin 'finance kan thiam bîk' in tih khah a lo ni bîk lo 

tih a lang chiang a ni. 

3. He sorkar lo pian hnu hian kan leiba hi a pung nasa lutuk a ni: 

a) 2023-24 (MNF hun hnu hnung) khan kan ba chu crore ₹12,082.26 a ni a. 

b) Kumin 2026-27-ah chuan crore ₹19,080.15 a ni tawh dâwn a ni. 

c) A punna ringawt hi crore ₹7,002.89 (57% growth) zet a ni ta. 

d) Per Head Debt: 2021 census mihring nuai 11 vel zela chhutin, mi pakhat zêl hian 

₹1,73,975/- zet ba kan nei dâwn a ni. Tun hmaa in tawngkam "min dahkham hawk 

hawk" in tih kha in sorkar hian a hlen chhuak ta hle a ni. 

4. SASCI loan crore ₹5,308 zet kan nei hi a chiang em em a. Loan chu loan a ni a, kum 50 

hnuah pawh rûlh leh tûr tho a ni. MNF hun laiin vaibelchhe 300-700 vel chauh an lo laksakin 

an hman ṭan chauh kha tunah chuan 'puk tam awk awk' takah kan hmang ta zâwk a ni. 

5. Sorkar hlawh (salaries) atân ringawt pawh nuai ₹4,786 zet in-daihlohna a awm dâwn a, 

pension hlawhah pawh nuai 56.1 zet a ni. Tin, 'Other Revenue Expenditure' (In-duhsakna thil 

sum hmanna nia lang) hrim hrim pawh nikum khan an hmang tam hle a, hengte hi sum hman 

fimkhur lohna a ni. 



Duhthusam budget a ni lo a, kan innghahna ber chu Central-in min pêk leh SASCI Loan chauh 

a ni. Tun hma Budget lo siam tawh tute hmusit leh 'thiam lo' anga kan chhuah fo hi a tûl lo hle 

a ni. He Budget hi mipuite tâna hlâwkna (public interest) tak tak a nih ngei ka beisei a ni.  

Pu Deputy Speaker, ka lawm e. 

DEPUTY SPEAKER :  Han sawi rei deuh la chu dinglam hi an phur hmel 

riauvin ka hria. Tunge sawi leh ang le? Champhai North bialtu zahawm tak Pu H. Ginzalala i 

lo sawm ang. 

 

PU H. GINZALALA :  Pu Deputy Speaker, ka lawm e. Kha i veilama mite khan 

‘petroleum a tax lak kan duh lo’ te an rawn ti a. Keini chuan kawng a that tawh avangin kan 

duh a ni; pawi kan ti miah lo. Tin, Zoram mipui pawhin chu chu an duh dan niin ka hria. Sawi 

tha inti em em mai khan an hawi valh valh mai leh nghal a. 

 

[Interruption] 

 

(Pu H. Lalzirliana :  Pu Deputy Speaker, thu diklo kan insawi tir tlat mai. ‘Kan duh 

lo’ kan ti lo a, ‘a sang lutuk hi tih hniam deuh dan a awm lawm ni’ ka ti chauh zawk a ni.) 

Pu Deputy Speaker, ka lawm e. Kan Finance Minister-in 'Transformed Mizoram, 2047' (Vision, 

2047) a rawn sawi hi a ril khawp mai. Hei hi India ram kum 100 a tlin huna 'Viksit Bharat' 

(Developed India) nih kan tumna nena kal rual tûr a ni a. 'Viksit' tih awmzia chu ‘Developed, 

Advanced, leh Economically Strong’ tihna a ni. 

He Budget-a hmathlîr pawimawh tak takte heti hian ka’n thlûr ang e: 

1. Mizoram GSDP leh 1% National Target: Kan thil tum lian ber chu National GSDP-a 1% 

thawh ve hi a ni. Tunah hian kan GSDP hi projected-in crore 36,089 (USD 4.2 billion) vel a 

ni a. Service Sector-in 53% leh Agriculture-in 20-23% contribution an nei a. 2047-ah chuan 

Mizoram Economy hi vaibelchhe nuai 25 (25 lakh crore) zet a nih theih nân hma kan la dâwn 

a ni. 

2. Vision Pillar Hrang Hrangte: He hmathlîr (Vision) tihlawhtling tûr hian Budget hian hetiang 

hian hma a la a: 

a) Capital Investment crore 2,982 kan dah a, nikum aiin 12.18% in a pung a ni. 

b) Agripreneurship (Hand Holding) crore 350 lai dah a ni a, loneitute 'agripreneur' (thlai 

tharchhuaka sumdawnna kalpui thei) nihna tura ban kaihna a ni. 

c) Ṭhalai thiamna (Skill Workforce) leh Tourism (crore 250) lamah sum tam tak dah a ni. 

3.  Health sector-ah hian sorkar hian 'Strategy' fuh tak a hmang a, sorkarin sum a pump lût vek 

lovin, MUHCS kaltlangin Private Investment a ko lût (pull) zâwk a ni. 

d) Primary & Secondary Care thingtlang leh khaw lianah private sector-ten damdawi in 

lian lo leh specialist clinic-te an rawn din ang a, mipuite tân hna a siam dâwn a ni. 

e) Tertiary Care (Sorkar Hmalakna): ZMC leh Civil Hospital-ah investment a lian (crore 

300-500+) ṭhîn avângin sorkarin hma a la zui zêl ang a. Superspeciality hrang hrang - 

Advanced Cancer Center leh Cardio Hospital-te sorkarin a din zêl dâwn a ni. 

4. 'Transformation' kan tih hi thil ṭha (positive term) a ni a. Mahni nihna lo pui anga in-

sawimawi hi chu 'Hypocrisy' zâwk a ni. I veilam mipuite hian transformation awmzia hi an 



la man thiam lo deuh a ni. Kan Budget hian hma thlîr tlo leh rintlak a rawn chhawp chhuak 

a ni. 

Pu Deputy Speaker, he Finance Minister Budget Speech hi ṭha ka tiin ka thlawp tlat a ni. Ka 

lawm e. 

DEPUTY SPEAKER :  Kan break hun dar 1 a lo ri ta a, kan chawl ang a; dar 2 

ah kan chhunzawm leh dawn nia. 

 

[Recess] 

 

[2:00 pm] 

 

SPEAKER : Khai le; tunge han sawi leh ang? Aw le, Member zahawm tak Pu 

Ramthanmawia ilo sawm ang. 

PU RAMTHANMAWIA :  Pu Speaker, ka lawm e. Kum 2026-27 Budget Speech hi 

han en chuan a ziah leh a chhiar chu a mam nalh hle a, mahse a taka zawm lamah hian 

'lungawina' aiin 'hlauhthawnna' a tam zâwk a ni. 

A hlawm lianin heti hian i’n thlîr teh ang u: 

1. Sorkarin Capital Investment ngaihpawimawh thu a sawi mêk laiin, budget pumpui aṭanga 

chhutin Capital Expenditure (hmasawnna hnathawh tûr) hi 17.46% chauh a ni a. Nikum aiin a 

percentage a tlem zâwk a ni. Revenue Expenditure (hlawh leh senso dang) a sang tial tial a, hei 

hian mipui chanvo a tihniam a ni. 

2. Mipuiah chhiah hrang hrang la-in inrenchem kan inzirtir a, mahse sorkar hotu lian lamah 

erawh Minister leh a tlukpui 20 ngawt kan nei ta. Post awm lo - Adviser, OSD, Consultant, 

Secretary rank-te in-pe-in, sorkar sum hlu tak hi 'Minister rank' ngah nân kan hmang a ni lo 

maw? Hei hi inrenchemna a ni lo. 

3. Opposition-a in ṭhut laia "mipui min dahkham awk awk" in tih kha tunah hian in sorkar hian 

a rawn thleng dik ta a ni: 

a) 2023-24 (ZPM sorkar ṭan hma) khan leiba chu vaibelchhe 12,082.26 a ni a. 

b) Kumin 2026-27 B.E ah chuan vaibelchhe 19,085.15 a tling tawh dâwn a ni. 

c) Kum hnih/thum chhung lekin vaibelchhe 7,002.89 zet leiba in siam belh dâwn tihna a 

nih chu. 

d) Sorkar hmasa hunah kum khatah vaibelchhe 400-1000 inkar a pung ṭhîn a, tunah erawh 

kum khatah vaibelchhe 2000-2500 zet a pung tawh a ni. Hetiang zela a kal chuan kum 

5 hnuah vaibelchhe 25,000 kan pel ngei dâwn a ni. 

4. 'Langtlang Sorkar' in intih laiin, department hrang hrangah (PWD, Agriculture, PHE, Sports, 

etc.) avaiin 174 zet 'Restricted Tender' in kalpui hi a felfai lo hle a ni. Hei hi langtlang sorkar 

nihna tûr nena in-rem lo a ni a, entawntlak loh ka ti hle. 

5. Hmannia kan House Leader (CM)-in "action kan la ang" a tih kha, a tak a ni em tih ka rawn 

zawt leh a ni. Ka bial chhung Lianpui Society-te chuan thuchhuah siamin, society-a in-register 

tûr chuan ZPM-ah membership fee ₹350/- an pek hmasak phawt a ngai tih an sawi a. Document 

hrang hrang-ID No., Ration Card, leh Aadhaar No. te an khai khawm mêk a ni. 

a) Farkawn khuaah pawh hetiang hian an ti bawk. 



b) Mipui sum hi party pakhat tâna hman tûr a ni lo va, thlai thar leisakna tûr a ni. 

c) Kan House Leader hi thil dik duh mi a nih avângin, he thil dik lo tak (party membership 

fee nena sorkar scheme thlunzawm) lakah hian action a lak ngei ka beisei a ni. 

He Budget hi han en chuan a mawi viau na a, a chhûng thil erawh leiba hlir a ni. Kan hnunga 

lo kal tûrte tân 'phurrit' nasa tak kan hnutchhiah dâwn a ni tih hi i hre thar ang u. Pu Speaker, 

ka lawm e. 

SPEAKER : Aw le. Kha kan member zahawm tak khanin Lianpui thuchhuak kha a 

rawn chhiar ta mai a, pawn lampang thuchhuak hi Speaker phalna tel lo chuan chhiarchhuah hi 

a ni meuh lo a. Memberte kan fimkhur nan kan in-remind ni teh se. 

Le; tunah chuan member zahawm tak Pu Lalchhuanthanga i lo sawm ang. 

PU LALCHHUANTHANGA :  Pu Speaker, ka lawm e. Kum 2026-2027 Budget 

sawihonaa ka tel ve thei hi a lawmawm hle a. Kan sorkar hian a vawithumna atân Budget ṭha 

tak a rawn pharh leh ta hi a lawmawm ka ti a ni. 

A hlawm lianin heti hian i’n thlîr teh ang u: 

1. I veilam (Opposition) mipuite hian kan leiba tam zia leh budget chhiat zia an sawi fo mai a. 

Mahse, kum 15 chuang an sorkar chhûng khan hetiang bawka budget pharh hian 'ṭha tak a ni' 

tiin an lo passed ziah tho si a. Tunah leiba an rawn sawi leh vak mai hi chu 'mahni mawng hlim' 

ang deuh kan ni lo maw ka ti deuh a ni. 

2. Kumin Budget vaibelchhe 17,076.92 kan pharh thei hi a lawmawm hle a, nikum aiin 

vaibelchhe 1,495.85 laiin a pung a ni. Hei hi kan Chief Minister (Finance Minister ni bawk) 

financial management thiam vâng leh Central sorkarin min rin tâwk vâng a ni. 

1. SASCI Loan: SASCI hi loan a ni ngei a, mahse kum 50 hnuah chauh rûlh tûr, interest 

(punna) pawh awm lo a ni. Loan ṭha hetiang hi khawiah mah a awm dâwn lo. Sorkar 

hmasa hunte kha chuan an zu vau dup de de a, an hlawhchham ṭhîn; keini erawh min 

'offer' zâwk a nih hi. 

2. Reform Incentives: Minor sector reform, urban planning, leh efficiency in financial 

management (crore 350) atângte hian pawisa kan huilût hnem hle a ni. 

3. Revenue Expenditure a san loh theih lohna chhan hi mipui tâna hna kan thawh hnem vâng a 

ni: 

1. Pensioner-te leiba tam tak kan rûl a, promotion kan pe hnem hle. 

2. New appointment (hnathawk thar) sing chuang kan pe hman tawh a ni. 

3. Natural Calamity: Cyclone Remal vânga leimin leh kawng ping kan chinfelnaah te hian 

sum kan hman belh nasa hle a. Central taxes-a crore 147.38 lai min pe kim lo chung 

pawha mualpho lova kan sorkar a kal thei hi kan management ṭhat vâng a ni. 

4. Tun ṭha Budget-ah hian thil thar kan hmu nual a:- 

a) Crop Insurance: Loneitute tân crop insurance kan kalpui a. 

b) Social Service: Ruang phurhna (hearse) chungchâng an sawisel a, mahse budget-ah 

hian kan dah thlap a ni; an chhiar thiam lo nge an hmu lo zâwk ni? 

c) Health & Ranvulh: Health service-ah hma kan la nasa a, National Insurance Company 

nen ranvulh insurance (livestock insurance) chungchângah thuthlung kan siam bawk a 

ni. 

5. Financial Growth: - 

a) Revenue Surplus: Kan budget-ah hian crore 336.93 zet Revenue Surplus awm tûrin 



ruahman a ni. 

b) Growth Rate: GSDP pawh 10.85% a pung tûra hmalak a ni a, Fiscal Deficit tihhniam 

kan tum bawk. 

He Budget hi mipuite chhawr tûr budget ṭha tak a nih avângin ka thlawp tlat a. I veilam mipuite 

pawh hian min thlawp ve hram tûrin ka sâwm a ni. 

Pu Speaker, ka lawm e. 

SPEAKER :  Tunge han sawi leh ang le? Kan Congress Legislature camp lam hi kan 

koh tawh mai dawn mi? Member zahawm tak Pu Robert Romawia Royte ilo sawm ang. 

PU ROBERT ROMAWIA ROYTE :  Pu Speaker, ka lawm e. Vawiin kan Budget 

discussion-ah hian point pawimawh zual hle hian i’n thlîr teh ang u: 

1. Sorkarin 'aikal lak' kan duh lo kan tih mêk lai hian, Lengpui lamah a tak ni lo (aikal) hnêna 

vaibelchhe 117 zet kan pe leh lawi si hi a dik lo hle a ni. GFR (General Financial Rules) leh 

Vigilance Commission thilah pawh a pek lohna tura sum pek hi thil pawi tak a ni a. CBI-te hian 

an la chhui dâwn a, Mizo hnam min ti-mualpho thei tûr thil a ni. Hei hi 'aikal' dik tak, legitimate 

taka thawk pawh an ni lo tih a lang a ni. 

2. GST chungchângah hian India ram pumah Mizoram kan mualpho hle a ni. India record-ah 

GST collection tlahniam reng state kan ni hi a pawi tak zet. 

1. Sorkar chuan "a hma thla aiin a pung" tiin sawi mawi tum mah se, tehna dik 

(international standard) chu a hma kum January leh kumin January (corresponding 

month) khaikhin kha a ni ziah. 

2. Hetianga GST a hniam hian sorkarin development hna a thawk lova, payment a 

pechhuak lo a ni tih a tichiang a ni. GST hmu thei lo tura hna kan inpek leh kan in-

duhsak vak vakna hian min vaw lêt a ni. 

3. Revenue Deficit kan neih lai leh hlawh tur hial pawh budget-a kan dah theih loh laia post 

fill-up vak vak hi sorkar tana intihtheihna chi a ni lo. 

a) Tunah AI leh Computer a lo changkang tawh a, hman deuha LDC 10 hna kha LDC 1-

in a thawk thei tawh a ni. 'Capacity Assessment' mumal tak kan neih a ngai. 

b) Amaherawhchu, Education sector-ah erawh kan in-daih lo hle. Ka bial (Hachhek) bikah 

phei chuan zirtirtu 2 chauh awmna Middle leh High School a tam mai a, hei hi 

naupangte tâna 'injustice' (dik lo) a ni. 

4. Cyclone Remal avângin SASCI hnuaiah vaibelchhe 500 chuang sum kan hmu a. Ka zawhna 

chu: He sum hi chhiatna tuartute (entirnan—Hlimen leh hmun dang) hnênah a thleng em? 

Upper Republic-a office kal tute chauh hian an hlawkpui em ni? Disaster component-a sum 

kan hmuh teuh hi a tak taka tuartute tân hman a nih ngei ka beisei a ni. 

5. Finance Department-in consultant kan ruai lo tiin House-ah dâwt sawi a ni a. Document ka 

neih hi i’n thlîr ula, MNF hun laia consultant lo rawih tawh, ZPM-in an chhunzawm zêlte hi 

sorkar changkang chuan an ti tlangpui a, mahse phat kher tûr a ni lo. 

Revenue Deficit kan neih reng laia, Financial Year tawpah hian "vaibelchhe 1000 hman ban 

kan nei" tih hi thil in-rem lo (contradictory) a ni. Kan Budget leh kan sum hman dân hi a in-

tuha lo hle a ni tih ka sawi duh a ni. Pu Speaker, ka lawm e. 

SPEAKER : Member zahawm tak, Pu V. Malsawmtluanga i lo sawm ang.  



PU V. MALSAWMTLUANGA :  Pu Speaker, ka lawm e. Kum 2026-27 Budget 

Speech kan sawi thei hi ka lawm thar hle a ni. He Budget hi 'mipui hriatthiam theih' tûra 

ruahman a nih avângin Finance lama hriatna nei vak lo te pawh hian kan hrethiam ve ruak a, 

hei hi a lawmawm hle a ni. 

A hlawm lianin point pawimawh zualte i’n en teh ang u: 

1. Kumin Budget vaibelchhe 17,496.96 hi nikum aiin 14.9% zet a pung a. Revenue Expenditure 

82.53% zet kan hman chhan hi sorkar inrelbawlna ringawt a ni lo: 

• Doctor, Nurse, leh Technician-te hlawh leh mipuiin power leh tui ṭha zâwk kan neih 

theih nân a ni. 

• A bîk takin mipuiin 'cashless' (pawisa fai chawi lova) inenkawlna kan kalpui avângin he 

sector-ah hian hmasawnna nasa tak kan hmu a ni. 

2. Restricted tender chungchângah hian Pialthleng (Lunglei mipuite tui harsatna su kiang tura 

AMRUT 2.0 hnuaia hmalakna) nawrtute zînga mi ka ni a. Sorkar hmasa hun ang lo takin, tunah 

chuan project hlawhtlin thuai a, mipuite’n an chhawr thuai theih nân 'thinlung dik' takin he 

hmalakna hi kan kalpui zâwk a ni. 

3. Leiba kan neih hi ram hruaitu-in a peipun thiam chuan hmasawnna bul a ni thei: 

1. SASCI Loan hi hi kum 50 hnuah chauh rûlh tûr, interest awm lo a ni a. Bank loan nena 

kan tehkhin chuan, tunah hian crore ₹9,114 zet kan thawk chhuak (save) tihna a ni. 

2. Mi hausa lar Elon Musk pawhin hausakna nasa tak a neih laiin leiba (debt) crore ₹23.2 

chuang a nei a. A ngaihna hria leh ram hmangaihtu sorkar tân chuan sum puk hi ram 

hmasawnna leh peipunna tûr a ni. 

4. Fiscal Discipline Leh RLB Grant: 

a) Sorkar hmalakna avângin crore ₹899.84 zet Revenue Surplus beisei a ni. 

b) RLB Grant (15th Finance): Sorkar hmasain installment 1 chauh an lâk chhuah laiin, 

tunah hian thingtlang VC-te chhawr tûr nuai ₹25,350 zet hai chhuah mêk a ni a, nuai 

₹7,400 chuang lâk chhuah leh tûrin hma kan la mêk bawk. 

c) K-Deposit Central Treasury Rules hmanga chhui chian hnuah crore ₹60.19 zet kan save 

ta a, electric bill rebate-ah pawh vaibelchhe 1.66 kan hmu tawh a ni. 

5. Ruihlo Dona Leh Bana Kaih (Hand Holding): 

a) Operation Jericho: Excise & Narcotics (nuai 40+) leh Social Welfare (nuai 7+) 

kaltlangin ruihlo ngai leh ruihlo donaah sorkar hian hma a la tak zet a ni. 

b) D-A-H (Hand Holding): Thlai thar leina tûr ringawt pawh vaibelchhe 150 zet dah a ni 

a. Heta ṭanga 'Sawma Pakhat' (Tithes) lut tûr ringawt pawh crore ₹15 zet a ni dâwn a, 

kohhran leh mipuite tân malsawmna nasa tak a ni. 

He Budget hi development ruahmanna piah lamah, mipuite dinchhuahna tûr 'Budget Ṭha' a ni 

a, lawm takin ka support (thlawp) a ni. Pu Speaker, ka lawm e. 

SPEAKER :  Kan sawi duh tawk tawh em ni? Aw le. Member zahawm tak Pu C. 

Ngunlianchunga ilo sawm ang. 

 

PU C. NGUNLIANCHUNGA :  Pu Speaker, ka lawm e. Hei vawiin ah Budget 

ZPM sawrkar tih lam kha budget vawi thum pharhna ni ta a. Hei Pathian leh mipui zarah helai 

ah hianin hei term thumna ka lo awm ve ta a, budget estimate aia leiba tam hi ka hriat vawi 

khatna, ka tel ve vawikhatna a ni a, sawrkar hmasa lamah te khan leiba hi alo awm tawh ngei 

zel reng a. Chutihrual chuan vawiin a kan Finance Minister te leh kei atan chuan ka veilam 



aniang chu, a thu te hei a sawitu pa ber a chhuak daih maia. Nichin a kan sawi khan a nui ar ar 

mai a, mipui min dah kham a ni, an ti a. 

 

Hei leiba Budget kan han sawi a, kum 50 hnu a rulh tur a ni a, punga awm lovin kan ti a, la 

piang lo te nen lam hian leiba kan hnutchiah dawn a niin a lang a. Lo piangchawp tur te pawh 

hian leiba an rawn chhuahpui dawn a ni Zoram ah hian. Chu chu vawiin a kan budget rawn 

sawi tur a hi a ni a. 

 

Chutih rualin, hei Pu Speaker, kan Chief Minsiter, kan Finance Minister ni bawkin a budget 

speech ah hian thil tha tak tak tam tak a awm a. Hei 5 – na sawrkar in physical responsibility 

leh budget management tha kan ngaih pawimawh zia leh kan sum hman tangkai dan tih, I 

phalna in kan chiar ang a. ‘2025 – 26 thlengin power purchase bill pawh a hun takah kan pe 

thin a. Hei avang hian Bill 2025 – 26 January thlengin ₹ 476.04 vaibelchhia rebate kan dawng.’ 

Heng te hi a lawmawm ka ti a, lehlamah he budget hi a chhe vek lo a ni. Tha tak tak a tam mai, 

khang te kha tun sawrkar lo kal zel tur atan pawh hian kan entawn atana awm se tha ka ti a, tu 

pawh lo sawrkar se. He ram hi kan ta a ni, he sawrkar hi kan ta a ni, leiba awm lo thei reng mai, 

leiba kan han nei thin te hi a pawi ka ti a.  

 

Tichuan 6-na ah hian Pu Speaker I phalnain – Committed liabilities chungchang alo sawi a, 

chutah chuan works department thenkhat leiba tlingkhawm heng public works department te ₹ 

5 vaibelchhia te, ka sawi vek lo ang. Power te leh Health Engineering Department ah leiba tam 

tak a awm a ni tih committed liabilities an ti a. 

 

Hei tah hian Sports Department ah hian a awm a ni, he House ah ngei pawh hian ka sawi thin 

a, mahse sawi chhuah a ni ve ta tlat lo a hi leh telh a ni ve ta tlat lo a hi kan House Leader, 

Finance Minister pawh hian min hriatsak se ka duh khawp mai a, tunah hian an mang a ang a 

ni. Ka bial Chawnhu khua ah hei kan thiante atangin, khalai kha tla mai turah an in ngai bik lo 

a, sawkar leh turah an in beisei te pawh a ni ang a. JCB an lo hmang a, tipper an lo hmang a 

kha khan an thing reng mai a, board a te kha, Sangau lam sawi kha chhak lam kan en vang 

pawh ni lo a, Lai kan ngaihtuah vang a ni a, khalai kha. Sangau lam atang pawn min rawn 

phone chhen mai a anni pawh hian, khatiang kha nuai sawm chuang a awm a. 

 

Tichuan Pu Speaker, hemi committed liabilities tihah hian Power Department te, Public Works 

Department te, Public Health Engineer te ngawt lo deuh hian Sports Department te pawh hi 

pek sak ve law law a va tha em tih lai kha ka sawi duh a ni… 

 

[Interruption] 

 

(Pu Robert Romawia Royte :  Pu Speaker, Sangau chungchang PR kha ka lo chhiar a; 

Pu Lorraina’n nuai 200 field atana kan sum dah sa thlap kha a pe a, lawmthu sawina PR te 

pawh kha an siam a, ka lawm khawp mai a. Chawnhu kha, keiin ‘thawk rawh u’ ka tih pawh 

ka hre chiah lo a; a lawmawm em em a, a hmun pawh ka va en a. PM fund atangin tihfel a ni 

bawk a. Eng emaw instalment kimlo te a la ni a. Sports Department-ah hian ‘sum a awm lo’ tih 

a awm lo a, sum awm vek si, ZPM sorkar-in thil danga an hman luih tlat, a list pawh Minister 

zahawm tak hnena ka pek thlap kha a ni a. Chu zawk chu a ni e.)  

Pu Speaker, BJP leh Congress member dangte aiawhin hun rei deuh min pêk ka beisei a ni. 

Point pawimawh zualte i’n tarlang ang e) 

1. Health Care leh Cashless Harsatna: ZMU Health Care Bill, 2025 kan uar viau a, a lawmawm 

khawp mai. Amaherawhchu, 'Cashless' kan tih hi a takah a kîm lo hle a ni. 

a) Aizawl damdawi in ṭha - Ebenezer, Aizawl Hospital, leh Trinity-te an la tel ve thei lo hi 



a manganthlak a ni. Mipuite’n emergency-a kan pan berte an ni si a. 

b) Lawngtlaiah LCMC-in zawm ve mah se, bill cover loh chin (out of pocket) pêk belh 

tûr a tam hle. Universal Health Care kan kalpui dâwn a nih chuan, heng damdawi in 

lian leh ṭhate hi empanelled (telh ve) ngei tûr a ni. 

2. SASCI leh Leiba Hmathlîr: SASCI loan hi kan uar khawp mai a, sorkar nunna chhan ber a ni. 

Mahse, kum 50 hnuah chuan helai House-a awmte hi kan bo vek tawh dâwn a, kan lo la piang tûr 

(future generation) tâna leiba kan hnutchhiah hnem lutuk hi ngaihtuah chian a ngai a ni. 

3. Budget Estimate leh Supplementary Demand: Revenue Expenditure 82.53% leh Capital 

Expenditure 17.46% kan ti a. Mahse, hlawh tûr (salary), wages, leh POL (fuel) tûr hriat sa 

rengte hi budget-ah dah tlem deuh siin, Supplementary Demand-ah vaibelchhe 3,000 zet kan 

rawn la leh ṭhîn hi 'Financial Management' dik a ni em? Hriat sa chu dah fel law law tûr a ni. 

4. Flagship Programme (Hand Holding): Congress sorkar hunlai khan NLUP-ah bial khat 

chhungah ringawt pawh chhungkaw 2000-te kan ṭanpui ṭhîn. Tunah 'Flagship Programme' kan 

tih hian progress partner 384 leh Special Package-ah 2,713 chauh an la ni a. Vaibelchhe 150 

kan dah hi mipuite tân a la tlem hle a ni. Sawhthing lei nan ringawt pawh cheng nuai 141 kan 

pe tawh si a, hemi sum hi thlai thar leina dâwn nan chuan a la tlem mah mah a ni. 

5. Minister-te Bangla Siamṭhatna: Sorkar hian "Bangla kan furnishing lo, kan chei lo" ti mah 

se, PWD-in ka zawhna min chhânna (21.2.2025) ah chuan heti hian a in-ziak a: 

a) CM Bangla leh AC dah nan - ₹39,25,200/- 

b) Speaker Bangla - ₹26,47,091/- 

c) Pu C. Lalsawivunga (Minister) Bangla - ₹24,82,091/- 

d) Pi Lalrinpuii (Minister) Bangla - -- 

(Speaker :  Khawngaihin, i sawi thui hmain - Kan House Leader khan a sawifiah 

viau tawh mai a, ‘a tul chiah lovah chuan tih loh hram ka tum ang’ a ti kha a ni a, kha kha loh 

theih loh thil a ni a; thil kal tawh a ni a, a ruak a ni.) 

 

Aw; chu tak chu a ni a, Pu Speaker. A va lo chhe awm em em ve, a ruak pawh lo ni ta se; 

building tha awm tak si. “Keini chuan kan ti ve lo ang” kan tih lai khan, mimal (private) 

residence refurnishing atan –  

e) Pu K. Sapdanga (Minister) Bangla: ₹12 Lakhs,  

f) Pu Vanlalhlana (Minister) Bangla - ₹12 Lakhs,  

g) Dr. Vanlalthlana (Minister) Bangla - ₹12 Lakhs,  

h) Pu Lalthansanga (Minister) Bangla - ₹12 Lakhs,  

i) Pu PC Vanlalruata (Minister) Bangla - ₹12 Lakhs, 

j) Pu F. Rodingliana (Minister) Bangla - ₹10 Lakhs,  

k) Pu B. Lalchhanzova (Minister) Bangla - ₹10 Lakhs,  

l) Prof. Lalnilawma (Minister) Bangla - ₹10 Lakhs,  

m) Pu Lalnghinglova Hmar (Minister) Bangla - ₹10 Lakhs…. 

(Speaker :  Khawngaihin. Kha chu document awm sa a ni a, hmuh theih a ni a. Hun 

a kal viau tawh mai a, i point ah lut zawk la a tha ang a. I zawh duh kha han sawi mai zawk la. 

Khang figure kha chu a hmuh theih vek aw.)  

 

Pu Speaker, Chingal han leih chuan a pilh lai hi a thip tlat zel a. Helai te hi, Pu Speaker. 

 

He lai te hi Pu Speaker he mi record a hi; a chhan chu engpawh ni se, House ah chuan kan hmu 

mai ang. Mipui hian thudik hi hria se ka ti a ni.  



Tichuan, Pu Speaker – 

n) Pu TBC Lalvenchhunga Quarters - ₹18,34,405/-,  

o) Dr. Lorrain Lalpekliana Quarters - ₹20,81,516/-,  

p) Pu Lalmuanpuia Punte Quarters - ₹11 Lakhs; khatiang kha a ni a.  

Chuvang chuan, vawiinah hian he kan Sorkar ah hian tilo bik anga kan han insawi thin hi chu 

a fel chiah em aw ka ti a. Kan Chief Minister zawhawm tak khan zawhna a chhanna ah khan 

Pu Speaker, a zinna ah bullet proof in an lo hmuak thin a ni chu chu …  

 

[Interruption] 

 

(Pu C. Lalsawivunga, Minister :  Pu Speaker, ngawih teh; kan member zahawm 

tak thusawi kha han sawi ve deuh tulin ka hria a. Kei ka bangla awmna lai te khi siamthat a 

ngai kawp mai a; a vaia siam that ngai, engmah awm lo, garage takngial pawh; garage te 

pawh min rawn siam sak a, chutiang chu a ni a. Khang kha thu-chham ang maia han chhiar 

zuah zuah chu a chakawm mai thei a, i veilam te tan chuan. Mahse, thil hi a nihna dik tak lo hi 

kan pu (kan CM) hian a sawi ngai lo.) 

 

Pu Speaker, anni kha ka va dah mualpho tumna ni lovin, loh theih loh laia kha a ni a, ‘A lo va’n 

chhe awm em!’, ka’n tiha chu. Keini pawh Pathian khawngaihna zarah Minister Bangla kan lo 

luah ve tawh a, chuti teh em em chuan a lo chuti vak bik lem lova, Pu Speaker…  

(Speaker: A lo tha vak lo a ni ang. An luh hma thil a ni a, kan member zahawm tak kha a hre lo maw? 

Pu TBC-a te, Pu Muanpuia te, khang furnishing ho kha an luh hmaa an lo tih vek a ni zawk a. 

 

Chu chu a ni a, Pu Speaker. Ka zawhna - “Tun Sorkara Minister-te, Chief Minister te, Speaker 

Bangla te renovation leh electrification te, furnishing te a awm em? A awm chuan, engzat nge 

a nih?” tih min chhanna a ni a. Tun Sorkar ami hi a ni tlat.  

 

(Speaker :  Aw ni e. Kha kha public document a awm alawm; en theih vekin a awm 

e.) 

 

Pu Speaker, an mahni khan an ei ka ti lo; an mahni khan ‘an ei ru, an bar ru, an zep ru’ ka ti 

miah lo. Amaherawhchu, ‘an awmna kha siamthat a lo va ngai em! Khatiang kha chuan 

hnutchhiah tawh lo ila tha ka ti a, a tute pawh ni se. 

 

Thil pakhat chiah Pu Speaker, ka’n sawi duh chu - kan Chief Minister thusawia ka ngaihmawh 

deuh chu … 

 

[Minute 20 a ri tawh a, a thusawi duhtawk turin Speaker-in a ngen a.] 

 

[Interruption] 

 

(Pu TBC Lalvenchhunga :  Pu Speaker, minute 20 em em chu a chair zahawmna 

atan pawh a mawi lo e. Senior member a ni a, kan nghak thin a. Vawi hnih-thum tih tawh ah 

pawh; hei hian precedent thalo tak min hnutchhiah dawn a ang, Senior member zawkin, Pu 

Speaker.) 

 

Pu Speaker, ‘State dangah bullet proof-in min lo hmuak thin’ a tiha kha a dik a ni. Entirnan: 

kan State ah pawh hian a lo dah ve tawh a ni a. Mahse chu tih rual chuan, Pu Speaker, ‘kei 

ZMP Chief Minister hi chu motor man tovah a thu ve lo ang’ a tih avang mai kha a ni ka’n sawi 

ni. 

 



(Speaker :  Min hrethiam la, kan member khan; ‘rorel lai lo’ tih kha ka hlawh thei 

a. Tin, budget session a ni a, duh duh fawm kualna hun a ni lo kan tih tawh kha.)  

 

Aw le. Ka lawm e. 

 

SPEAKER : Aw le. Tunge han sawi ang? Member zahawm tak Lt. Col. 

Lalhmingthanga ilo sawm ang. 

LT. COL. CLEMENT LALHMINGTHANGA :  Pu Speaker, ka lawm e. House-a 

ka vawikhat thutna a nih angin, senior member-te thil tihdân entawn tûr ka zawng mêk a. 

Mahse, senior ṭhenkhatte'n hun an hman tlawk tlawk leh thil awm lo tak tak an sawi fo hi first 

timer-te tân chuan inhruaisualna angah ka ngai a, hetiang hian hun khawhral lo se ka ti hle a 

ni. 

He Budget chungchângah hian point pawimawh zualte i’n thlîr teh ang u: 

1. SASCI Sum - Opposition-in SASCI hi 'leiba phurrit' tiin an sawi uar hle a. Mahse, kan hriat 

reng tûr chu: 

a) Sorkar hmasa hunah khan SASCI hi election campaign-na tûra constituency tinah nuai 

200-300-a sem chhuakin an lo hmang ṭhîn tih sawi tur a awm a. Tun sorkar erawh chuan 

SASCI sum hi 'Capital Investment' dik takin - Cold Storage, Warehouse, Collection 

Centre, kawng leh lei (bridge) siam nan, hospital leh school building tihchangtlun nân 

a hmang zâwk a ni. 

b) SASCI hi loan anga sawi hian a dik tawk lo. Interest awm lo, kum 50 rûlh tûr a nih 

bâkah, heng sum hian rêu-a thawk chhuak tûr (revenue-generating assets) a din a. 

c) Thenzawl Solar Plant (10 MW) leh Sumsuih Solar Plant (5 MW) te hi state ta liau liau 

an ni a, heng atanga sum rawn lût tûr hi sorkar tân profit-a kal dâwn a ni. 

d) Kum 50 hnuah chuan pawisa value a hniam tawh dâwn a, rûlh lêt leh pawh a ngai tawh 

kher lo maithei. 

2. Incentive leh Hmalakna: Sorkar hmalakna ṭhat avângin Central-in min duhsak hle: 

a) 2024-25 ah khan incentive crore 300 telin crore 575 kan hmu. 

b) 2025-26 ah crore 1519 beisei a ni a, 2026-27 ah crore 1000 ruahman a ni. Hengte hi 

kan sorkarin sum hman dân (financial management) a thiam vâng leh hmalakna a ṭhat 

vâng a ni a, leiba ni lovin ram hmasawnna hmanrua a ni. 

3. Budget Ṭha leh Tlangkawmna: I veilam (Opposition) member ṭhenkhat pawhin he Budget 

hi 'fakawm' an ti a, a that zia an sawi chhuak bawk. Loan kan puk hnem ti-a min sawiselna 

zawng zawngte hi ram hmasawnna tûr infrastructure din nâna hman vek a nih avângin, 

'phurrit' pakhatmah a awm lo. 

He Budget pharh hi Mizoram tân hmasawnna ruhrel (infrastructure) siamna tûr a nih avângin 

ka thlawp tlat a, pass ngei se ka duh a ni. Pu Speaker, ka lawm e. 

SPEAKER : Le, kan Opp. Leader aiawh kan sawm tawh mai dawn em ni ang? 

Member zahawmtak Pu TBC Lalvenchhunga i lo sawm ang. 

PU TBC LALVENCHHUNGA :  Pu Speaker, ka lawm e.  

Tuntum Budget hi a ngaihnawm dangdai hle a, Opposition lamte'n "leiba a tam" an tih lai renga 

"hei hi a tlem, hei hi a tel lo" an ti leh si hi thiam a va har dâwn em ka ti a ni. Point pawimawh 

zualte i’n tarlang ang e: 



1. Realistic Budget Leh Fiscal Management: He sorkar hian 'Realistic Budget' (a taka thleng 

thei tûr sum ruahmanna) kan hnaih zêl a. Sum kan nei thut tihna ni lovin, sum enkawl kawng 

(Fiscal Management) erawh kan hmasawn hle a ni. 

2. Overdraft Leh Ways & Means Advance: Sorkar hmasa hunah khan Treasury khâr ngai lo 

chauha awm châng a tam a: 

1. 2023-2024: Sorkar hmasa hun tâwp lamah Overdraft vawi 8 zet a awm a. 

2. 2024-2025: Kan sorkar hian Overdraft vawikhat mah kan la khawih lo. 

3. Normal Ways & Means Advance: Sorkar hmasa khan vawi 70 chuang an la a, tun 

financial year-ah hian vawikhat mah kan la la lo. Hei hi enkawlna ṭha a ni zâwk lo’m 

ni? 

3. Open Market Borrowing (Leiba Pung Awm Chi): Opposition-in "leiba" an tih uar em em hi 

a tlahniam zâwngin kan kalpui a ni: 

a) 2023-2024: Crore 1,200/- puk tûra ruahman kha crore ₹930/- ah kan tlatîr a. 

b) 2025-2026: Crore 1,150/- ah a tla thla leh a. 

c) 2026-2027: Crore 1,120/- chauh kan dah a ni. 

4. Investment In Social & Economic Sectors: Mipui tâna pawimawh sector-ah investment kan 

ti nasa hle: 

a) Education (Zirna): 2023-ah crore ₹1,348/- hman a nih laiin, kuminah chuan ₹2,212 

crore kan dah. 

b) Health Care (Hriselna): 2022-23 ah crore ₹454/- chauh a nih laiin, kuminah chuan 

₹804.78 crore kan dah ta a ni. 

c) Economic Services: Crore ₹603/- aṭangin ₹940 crore ah kan vawrh chho. 

5. SASCI Sum Hman Dân Inthlauhna: 

a) Sorkar hmasa: Crore ₹1,300/- an puk a, crore ₹233/- kha hna 1,380 ah an sem darh a. 

Asset siamna ni lovin election campaign-na ang deuh a ni. 

b) He Sorkar: Crore ₹3,700/- zet kan beisei a, hei hi project 200 velah chauh 'Capital Asset' 

(nakina sum thawk chhuak tûr) siam nân kan hmang thung a ni. 

6. Revenue Receipt Leh Liability (2023-2024): Sorkar hmasa leiba min hnutchhiah kha thlîr 

ila: 

a) Revenue Receipt: ₹11,414 crore a nih laiin, 

b) Total Liability: ₹12,082 crore zet a ni. Hei hi sorkar hmasain a hnutchhiah a ni a, he 

sorkar hian a rûlh ṭhen zâwk a ni. 

7. GST Collection Hniam Chhan: Opposition-te'n GST collection hniam min tih chhan chu, 

kum 5 liam taa Mizorama GST payer lian (Top 10) ho kha vai constructor, Central sector hna 

thawk tûra rawn kalte an ni a. Tunah an hna an zawh tawh avângin chhiah pêk tûr an nei tawh 

lo a ni. 

Pu Speaker, he sorkar hian mipuite khawsak phung tih-retheih loh nân tui leh electric bill pawh 

a la tisâng lo va, mipui budget dik tak a ni tiin ka thlawp e. Ka lawm e. 

[Interruption] 

(Pu Robert Romawia Royte :  Pu Speaker, Pu TBC Lalvenchhunga thusawi pawh kha 

pawm chi rual a ni lo; a tak a ni lo e.) 

SPEAKER :  Aw hei; hun a kal a viau mai.  



 

[Interruption] 

(Pu C. Ngunlianchunga :  Departmental tam vang a ni zawk lo maw?)  

 

Eng pawh ni se, kan ngaih dan dan ni teh se.  

 

Khawngaihin kan Opp. Leader aiawh kha ka la ko a; khawngaihin hei Leader of Opposition 

aiawh ka’n ti mai a; saptawng hi kan uar ang reng a. Opp. Leader kan ti thul, House Leader 

kan thul; Budget session te kan ti a, mi pakhat ka rawn a, Opp. Leader aiawhin Dr. R. 

Lalthangliana a ding dawn a; ‘hei hi saptawnga nalh deuha dah dan a awm lo maw?’ ka ti a. 

‘Opp. Leader a awm loha Dr.Thangtea i sawm sawm dawn a nih chuan, Protem Opp. Leader 

ti la a dik ber ang’ a ti a, a pawmawm nge tih phei chu ka hre lova. A sawi dan tur min hrilh 

dan a ni ve miau si a. Opp. Leader aiawhin member zahawm tak Dr. R. Lalthangliana ilo sawm 

ang. 

DR. R. LALTHANGLIANA :  Pu Speaker, ka lawm e.  

Tun tum kan Budget, a bîk takin CM Budget pharh kan han sawi hi kan sawi dân a in-ang lo 

khawp mai a. Engpawh nise, thil engemaw fello deuh chu a awm a ni tih hi a hmuh theih a, rei 

tak sawi lovin i’n tlar diat diat teh ang: 

1. Ka sawi duh chu leiba hi a budget aia tam hi ka hre khat khawp mai a, hemi hi chu thil 

serious tak a ni. Kan Budget Estimate aia leiba tamna hi crore sanghnih leh pariat, nuai 

sawmhnih leh pathum (₹2,018.23 crore) a ni a, Pu Speaker, ka hre khat khawp mai. Thil mak 

tak mai tun tum kan House-ah hian a thleng a ni. 

2. Kum 2026–2027 Budget hi 'Deficit Budget' a ni tih i pawm ang u. MNF sorkar hun 2023–

2024 Budget Deficit kha 2.12% of GSDP chauh a nih laiin, 2025–2026 DA Deficit hi chu 

4.58% of GSDP-ah a kai chho ta a. Tin, 2025–2026 RE-ah phei chuan 7.56% of GSDP-ah a 

kai chho dâwr mai a ni. Hei hian kan sorkar financial management thiam loh zia a lantir a ni. 

3. Kum 2026-2027 sorkar inrelbawlna (Revenue Expenditure) atana sum dah chu 100-ah 

82.53% of total budget a nih laiin, mipui chanvo hnathawhna (Capital Expenditure) a hi 17.47% 

of the total budget chauh a ni a. ZPM hian mipui chanvo a ngaihthah tih a figure-ah hian a 

chiang a ni. 

4. CM Budget Speech-a kum 2026-27 BE Social Services Sector atana sum ruahman ₹5,069.27 

crore hi kumin (2025-26) ruahman ₹4,747.24 crore aiin 678%-in a tam a tih kha a dik lo tlat 

mai, a fel thei lo. Correction min pe ngei se ka duh a ni. 

5. Fiscal Deficit hi target ang chuan GSDP 3% aia sang tûr a nih loh laiin, 2024-25-ah 5.6% a 

lo ni ta daih a. Chuan, 2025-26 RE-ah khan 7.56% a lo ni leh ta daih mai a ni. 

6. Kum 2023-24-ah GSDP atanga teh a 37.9% a nih hman tawh laiin, 2025-26-ah meuh chuan 

42.6%-ah a kai chho leh daih a. Kumin 2026-27 a tawp leh meuh chuan 43.6% a ni tawh dâwn 

a ni. 

7. Healthcare Bill Pek Tawh Dân (2018-2024): State Budget atanga kan lo pek chhoh tawh dân 

chu: 

a) 2018-2019-ah ₹8.10 crore; 

b) 2019-2020-ah ₹15.00 crore; 

c) Kan sorkar tawp dâwn 2023-24 khan ₹53.00 crore kan lo pe a. 



d) A vaiin State Budget atanga kan pek hi ₹140.12 crore a tling a ni. 

8. Healthcare Scheme Corpus Fund (ADB Loan atanga tlingkhawm) atanga kan pek chhoh dân 

chu: 

a) 2018-19-ah ₹12.00 crore; 

b) 2020-21-ah ₹16.00 crore; 

c) 2021-22-ah ₹15.50 crore; 

d) 2022-23-ah ₹12.00 crore; 

e) 2023-24-ah ₹8.00 crore. 

f) A vaiin Corpus Fund atanga kan pek hi ₹75.50 crore a tling a ni. 

Tichuan, State Budget allocation leh Corpus Fund atanga kan lo pek zawng zawng belhkhawm 

hi ₹215.62 crore zet kan lo pe daih mai a ni. 

9. Kum 2023-24 budget allocation-ah MNF sorkar khan ₹60.00 crore kan dah a, amaherawhchu 

₹35.00 crore kha bill pek nan kan hmang hman a, a bak ₹25.00 crore kha kan hnutchhiah che 

u a ni. Tin, MNF sorkar laia SEDP sum ₹150.00 crore budget allocation 2023-24-a kan dah 

hman tak loh kha in rochun a, invannei ka ti hle a ni. 

10. Kum 2018, December ni 15-ah sorkarna kan siam a, 2019-20 Budget-ah khan SEDP atan 

crore eng emaw zat kan dah nghal a, a takin kan hmang nghal bawk a ni. 

11. Forest Conservation Amendment Act (FCAA) hi August ni 22, 2023-a lungrual taka he 

House-a kan Resolution passed tawh kha, vawiinni a kan sorkarna chelh mêk tute'n nikum mai 

August, 2025-a Resolution chidang deuh in han passed leh kha pawi ka ti khawp mai. Hei hi 

kan oppose dâwn a ni tih min hriatsak teh u.  

Pu Speaker, ka lawm e. 

SPEAKER : Kan ngaithla fo thin a; kan senior-te, in hniakhnung hi kan zui a ni tih 

hi. A dik pawh a dik a, Budget discussion-a FCAA han sawi leh daih mai te kha chu; lehlamah 

chuanin a duh duh sawina hunah hian kan chhuah mai ang tih te pawh a hlauhawm a, ‘Financial 

Business’ a nih a.  

 

Tin tuna kan ngaihthlak takah khan, (ka hriat sual nge) kan House Leader-in a rawn clarify leh 

tho ang a. Cess kha 7% leh 5% tih kha a ni a, 2% niin ka hria a…₹2 tih kha …  

 

[Interruptions] 

 

(Dr. R. Lalthangliana :  Ni lovin, diesel litre khatah ₹7/- in a pung a, petrol ₹5/-in; khati 

zawng kha a ni. A percent lam a ni lo.)  

 

SPEAKER:  Kha kha i sawi dan niin ka hria a, chu chu. 

 

(Pu B. Lalchhanzova, Minister :  Member zahawm tak Dr. Thangtea kha, FCA 

chungchangah, House-a a rawn luh ve hma khan he House chhunga awm zawng zawng ten 

kan pawm vek a, ‘Rem tilo’ ti tumah kha an awm lova. Amaherawhchu…)  

 

(Pu Ramthanmawia :  Pu Speaker, ‘Remti, ti rawh u’ i tih khan, ‘Remti’ tuman 

kan ti lo. A lehlama miten ‘Remti’ an tih khan, ‘Remti’ kan ti ve lo. Kha kha thudik lo a ni. 

‘Remti’ kan ti lo…) 

 



(Pu B. Lalchhanzova, Minister :  ‘An tawng zawi lutuk a, an hre lo a nih kha’, tih 

kha Dr. Thangtea stands a la ni reng em? ‘An tawng zawi lutuk a’ tih kha? Pu Speaker, ka rawn 

dinchhuah chhan zawk chu, ‘Rem tilo an tih kha a zawi lutuk a,’ a ti a; in lo ngawi zawi lutuk 

deuh em maw ni le, kan ti a nih chu.) 

 

Aw le. Kan Minister pawh khan duhtawk se. ‘Remti’ chu an ti chiah lo maithei a, khalai kha 

chu a va hriat tak loh le. Mahse, ‘Remti lo ti rawh u’ ka tih lai kha chuan, ‘Remti lo’ tih thawm 

kha chu awm lo e. Engpawhnise, a tha e.  

 

Tunah chuan member zahawm tak takte’n, ‘The Annual Budget for the Year, 2026-27’ chu 

kan sawi ho zo ta a. Tunah chuan Chief Minister zahawm tak, (Finance Minister ni bawk) wind-

up turin i lo sawm ang u. 

 

PU LALDUHOMA, CHIEF MINISTER :  Pu Speaker, i sawi ang khan, vawiina kan 

subject hi ‘Financial Business’ a ni a. Chuvangin kan subject pawn kha chu ka rawn react 

lovang a. Tin, kan subject chhunga kan Member-ten an sawi pawh kha a mal te te in ka rawn 

react dawn chuang lova. A hlawmin ka rawn hrut chho mai anga. Amaherawhchu, a fal deuh 

bika han sawifiah duh pakhat chauh ka nei a. Chu chu kan District Council-te chungchang rawn 

sawi chhuah kha a ni a. 2024-25 atang khan Second Finance Commission recommendation ang 

zela kalin RE hi pek a ni ngai tawh lo a ni. 

 

Hei hi hre chiang ila tin plan leh non-plan a awm tawh lo bawk a, tin an mahni ring tawkin an 

mahni kut zalah tha an tih angin an sum hi han hmang ve the se tiin GIA leh salary pawh kha 

kan dah hrang chuang ta lo a ni. 

 

Tun hma kha chuan salary a hrangin, GIA a hrangin pek thin an ni a, chutah chuan salary atangte 

khan thildangah an lo hmang thin a, engpawh nise hei chu an mahni ram enkawltute mipuite 

thlan chhuah tho an ni a, an kutah pawisa hi ti hian dah fin vek ila tul an tih angin hmang sela an 

mahnin an mipuite chu an hmangaih ber ang chu tiin thliar hrang lovin kan pe a ni. 

 

Amaherawhchu an han hmang ta a, kan thliar hran sak lai salary head a hrana awm lai kha 

chuan an zah ve deuh a, tunah erawh chuan thliar hran a awm tak loh avangin campaign 

apiangin Sorkar hna an sawi hmuh a, an in tiam a, a tling apiangin Sorkar hna an lak belh ta 

char char a, chuvang chuanin Sorkar hnathawk hlawhah hian an sum tam ber hi a luang ta a, a 

facts and figure hi han sawi ila Pu Speaker, 2023-24 ah khan..  

 

SPEAKER :  Khawngaihin min hrethiam lawk la; kan Business Hours dar 4 a 

lo pel deuh tawh a, kan chhunzawm dawn em ni ang?  

 

[House-in chhunzawm a remti a.] Aw le, chhunzawm rawh le. 

 

PU LALDUHOMA, CHIEF MINISTER :  2023-24 ah khan District Council 

pathum (3) a hlawh atana an sen, an Budget pumpui atangin 94.84% chawh rualin a ni a, 2024-

25 ah khan tlemin a tla hniam deuh va, 92.44% a ni leh a, 2025-26 ah hian a tawng san ber hun 

a thleng ta a 97.14% a ni ta a, hetah hian Sorkar hnathawk hlawhah khan an sum zawng zawng 

deuh thaw a ral ta a, development atan mipuite chuan 3% pawh an chang pha ta lo a ni, chu 

chu sawi sawi a ni a. 

 

Amaherawhchu, sim lovin a hluar zawngin an kal zel la, a pung ta tial tial a, hei hi chu kan 

zavai a kan hriatpui a tha in ka hria a, hetianga an kal zel chuan kan District Council-te hi an 

la collapse dawn a ni, hlawh pek theih loh tur tam tak Sorkar hna appointment an pe dawn tihna 

a ni a, a tuartu tur chu an mipuite tho a nih avangin hei thil awm dan a ni a, keini chuanin 



Finance Commission-in a recommend ang ang kha chu ₹1/- pawh a bo a bang awm lovin pek 

kan duh kan pe zel dawn bawk a, a bak hi erawh chu a harsa ve deuh dawn tih kha kan sawi 

duh a ni  

 

[Interruption]  

 

(PU C. NGUNLIANCHUNGA:  Khawngaih takin kan Chief Minister, Finance Minister-

in a sawi chhuah takah chuan a dik khawp mai kha kha Sorkar tha lo ina hrin a ni a, pawi 

pawh kan ti a kan hnung term kha zep thu awm lo kum nga (5) chhungin CEM panga (5) kan 

nei ta kha a pawi ta em em a. Engpawh ni sela kan Chief Minister, Finance Minister ni bawk 

hian one time talin tuna an liabilities neih khi pensioner hote liabilities an ngah lutuk a, one 

time talin kum danga pe thei lo a nih pawhin kum khat tal chu bail out dan kawng hi zawn sak 

hram se la ava tha em tih kan ngen a ni e.) 

 

A pe thei tu in thil danga a hman zel chuanin keini daihin lo tawrh kha chu a har ve bawk a nia, 

an mahni thlan tlin ngei Sorkar an nei a, Pension pek thei loh tur an la pung zel si a.. 

 

[Interruption]  

 

(Pu C. Ngunlianchunga:  Tunah chuan awm tawh lovin ka ring, Pu Speaker, Sorkar tha a 

ding tawh a, Pu Speaker, a tha lo lai kha chu min theihnghilh sak hram sel a ava tha em.) 

 

Ni e. Pu Speaker, party dang tih hnawh zawng zawng hi a mawh kan lak bik vek chuan kan zo 

bik dawn lova hei chu min hriatthiam pui turin kan ngen ve bawk a ni.  

 

(Pu C. Ngunlianchunga :  Tun Sorkar zawng a chhe lai siamthatu an nih kha maw, 

Pu Speaker.)  

 

Awle, kan Budget a receipt hi han sawi phawt ila pahnih a awm tih kan hria a, revenue leh 

capital tah chuan kan source lian tak tak tlangpui han sawi ila State own tax revenue-ah hian 

kan main source chu GST hi a ni a, hei hian tunah hian 74% chuang a rawn cover a ni GST 

hianin kan total revenue receipt atangin. 

 

Tichuanin State own tax revenue atang hian a punna hi 9.54% a ni a, a chhe lem lova GST 

erawh chu beisei kan phak lova kan sawi ang khan India ram pumpuiah pawh tax kan dawn 

tlem avangin kan devolution pawh state tin min cut sak a ni a, kha khan min hrut ve pawh a ni 

mai thei a, tin helaiah hian kan hriat reng tur chu he Sorkar hian electric chhit man bill kan ti 

pung ve lo bawk a ni hengte hi chu tipung ve ilangin hei ai hianin a luh pawh a lut hnem a anga 

amaherawhchu mipuite hma kan ngaih avangin a chhiah lo lut tur ringawt kha kan thlahlel thei 

lo a ni.  

 

Tin, kan member thenkhat te’n Departmental work-in in pe hnem lutuk a GST a tlem phah a ni 

an ti a, Departmental work-ah hian GST kan la vek tho va tunah phei chuanin GST, TDS (Tax 

Deduction Source) ah hian 2,50,000 chinah hianin kan la vek chuvangin kha chhu kan hre sual 

deuh a ni maithei. 

 

Tin, a dawt leh chu State own non-tax revenue a ni a, hei hi a punna a tam lem lova mahse pung 

a, kan lawmna ber chu devolution of central taxes and duties punna hi a teh khawng hi 0.5% 

atanga 0.564% a min tih pun sak avang hian tunah hian kan punna hi a lo sang ta a, crore 

`1495.85 in kan hmuh pun phah a, chu chu kan pumpui atangin 12.80% a tling hial a ni. 

 

Tin, Post Devolution Deficit Grant an ti tawp ta a, ti health grant te pawh a tawp tawh a, khang 



a tawp chung khan kum danga kan hmuh a tlem tial tialna ang hisap a kan mithiam te’n an han 

chhut hian khati chung khan a overall-a a punna hi crore 790 vel zet chu a ni hrim hrim niin 

kan hria a ni. 

 

Tah hianin State 14 hian an ngai an awh zo lova an phak lova an dinhmun hmasa State 14 kan 

pung thung a chung zingah chuan kan tel mai ni lovin a pung tam zawmg an chhairna gain 

rank-ah India ram pumpuiah hian a dawng tam ber 4-na kan ni. Hei kan lawm em em a, Pu 

Modi-a Sorkar lakah pawh vawiinah hian he House ah hian lawmthu ka sawi tak meuh a ni. 

 

Tin, Finance Commission Grant a awm leh a, tah hian kiamna awm hlawm a, RLB-ah kan kiam 

a, ULB-ah erawh chuanin crore 9 in kan punga hei chu LMC vangte pawh a ni anga, tin State 

Disaster Risk Management Fund-ah hian kan kiam bawk a, State Disaster Mitigation Fund-ah 

hian kan kiam bawk a ni henghoah hian, heng hi enga tinge kan ti maithei a, Finance 

Commission period a lo ral zel hian hengho hi chu a bul atangin an tan tha leh thin a ni, tuna 

kan dinhmun kan thleng Atanga tan lo hian a bul atngin min tan tir leh a, chu chu alo hniam ta 

a, a minus ta a ni. 

 

Mahse a pung leh dawn tih hi he House-ah hian ka sawi ngam a, a pung chho leh zel dawn a 

kha kha chu ti khan a kal ngaiin a teh fung a basic a kha an let leh mai tihna a ni a. Tin 

performance grant-te pawh kan perform a zirin kan hmuh belh leh teuh dawn a, hei chu a chhe 

dawn tihna a ni chuang lo a ni. 

 

Tin, CSS atang hian vaibelchhe 1006.10 in a pung dawn turah kan in ngai a, kan CSSO hi SNS 

purse-ah hian kan onboard deuh vek tawh a kan department-te an tanga chuvangin incentive 

pawh kan beisei a ni. Tin, EAP kan tih Externally Aided Project hei hi re-imburse system a kal 

a ni a, kan dawn tawh sa kha kan hman chak leh a next installment kha kan dawn chak leh mai 

a, kan performance a zir a nia re-imburse system vek a kal a ni a, hetah hian crore 30 chuangin 

kuminah hian pung turah kan in chhut a.  

 

Heng kan punna chhan lian deuh te chu Asian Development Bank ah te, New Development 

Bank ah te loan kan lak dawn vang a ni a, heng hi punna tha a ni a. A chhan chu heng atanga 

loan lak hi state tinin kan duh theuh a, theihtawpin kan bei a. A that em em na chu kan sum puk 

90% hi central in min rulh sak dawn a. 10% te chauh hi kan rulh ve ngai a, heng avang hian 

leiba te pawh pungin lo lang mah se la, leibat lawmawm a ni tih kan hriatthiam hram hram a 

tha khawpin ka hria a. Tichuan, kan Total revenue receipt pumpui hi 13% chuangin a pung 

chho va. Tichuan, kan budget atnga 82.53% hi Revenue receipt hian a rawn tuam chho va. 

Chutiang chuanin a expenditure ah pawh khan asang em em a. Engati nge a san em em tih kha 

kan member te khan kan sawi deuh vek a, kha kha chu nakininah ka rawn sawifiah ang a. 

Chutiangin Revenue expenditure pawh hi a lo sang chho veleh a, a Revenue receipt-ah rau rau-

ah hi chuan kan Revenue expenditure tura kan chhut aia kan dawn tur a tamna hi vaibelchhe 

899.84 a tling a ni. Hei hi Revenue surplus a ni a, Pu Speaker, ka hriatsual loh chuan Mizorama 

awm hnu-ah hian tun lo hi vawi khat chiah tun hma khan revenue surplus hi vawikhat a awm 

tawh a, chuta an surplus na chu Nuai 27 a ni. Vawiinah erawh chuan vaibelchhe 899 chuangin 

revenue surplus kan nei a ni.  

Tin, capital receipt leh disbursement chungchang lo sawi ve thung ila. Recovery of loan and 

advances-ah hian kan hniam thla a, 3 crore chunagin kan kiam a. Hei hi enge a chhan kan tih 

chuan kum 5 kalta chhung atang khan sorkar hian HBA hi a pe tawh lo a ni. Chuvangin, mi a 

puk tir tawh loh chuan hmuhlet tur pawh kha a tlem ta a. Khami HBA lo la chin kan sorkar 

hnathawk ho a kha an pension chho zel bawk si a. Chuvangin, kan puk tir tawh bawk loh kha 

chuan a rulh lehna tur dawn tur kha a tlem tual tual dawn a. Hei chu a awm dan tur a ni tih kha 

kan sawifiah duh a.  

 



Tin, Public debt-ah hian internal debt hi kan lawmna em em a ni a. Engang pawhin kan leibat 

chungchang hi sawi mah ila, a tehfung chu internal debt hi a ni. Chutah chuan vaibelchhe 24.99 

in tunah hian kan ti tlem dawn a ni. Hei hi thil lawmawm tak a ni a. Hengte hi GPF te kan pek 

that vang te pawh a ni ang a.  

 

Tin, kan sorkar hian kum tin Open Market Borrowing hi tih hniam zel kan tum a. Leiba tha chi 

kha chu a tam thei ang ber puk zel kan tum. A tha lo chi kha chu tih tlem zel kan tum a. Kan 

budget hi en ulangin kan sorkar tirh atangin OMB hi kumtin a la tla hniam ziah a ni. Hei hi 

sorkar tha tehna chu a ni ve lo thei lo ang. 

 

 Tichuan, kan pukna tur te chu NABARD te, NCDC te, EYDF te a pangngaiin khang chu kan 

han ti chho ang a. Tin, Loans and Advance Cental leh Financial Institution atanga kan dawn tur 

hi SASCI atang hian Vaibelchhe ₹1000 kan beisei a. Tin, EAP a centralin a min rulhpuina kha 

chu kan Revenue-ah khan a lut a. Amaherawhchu, a loan portion kan rulh ve tur a te kha chu 

capitalah hian a lut thung a, kha kha vaibelchhe ₹14.46 a ni a, chu nena belhkhawm chuanin 

vaibelchhe ₹1014.46 a ni dawn a, a punna hi vaibelchhe ₹253.31 a ni a. Hei hi punna tha a ni 

a, a pung tlem chi te central in min rulhsa tur chi te, khatiang atanga leh a pung awm miah lo 

atanga kan hmuh tur tling khawm a ni. Hei hi a tam pauh leh sorkar tha teh nan hman tur. In 

sawichhiatna tura hman chi a ni lo, a tam pauh leh lawmpui tur a ni. 

 

Tin, kan capital expenditure kha capital-ah he ti lek a tlem kan ti a. Hmasawnna ruangam he 

sorkar hian in din lo a ni, in ti tha lo a ni min ti a. Amaherawhchu, vaibelchhe ₹224.45 kan 

capital expenditure pawh hi a pung dawn a. Chu chu helaia veilam ami te hian in ti tha lo min 

ti anih pawhin min ti mai se la. Pu Modi te khuan ti tha min ti tlat mai a. Chuvang chuanin, tih 

that lawmmman min pe a ni, a lawmawm khawp mai. Hemi capital infrastructure a kan tih that 

avang hianin incentive tam tak min pe a nih kha. Kha kha kan in tehna tur ni se langin, kan ti 

chhia nge kan ti tha tih chu cental sorkar khuan a hrechiang bera. State tin kan data an kawl 

vek a. Chutah chuan lawmman hmu phak zinga kan han tel hi a lawmawm kan ti hle a ni. 

 

Tin, kan total revenue leh capital receipt te, expenditure te kan hria a. Sawi leh kher pawh a 

ngai ka ti lo va. Tichuan, revenue receipt-ah khan surplus khati zat kan nei kan ti a. 

Amaherawhchu, capital receipt nena han belhkhawm khan capital lampang hi a lo phai deuh 

avangin kan han chawhfin khan overall a kan budget pumpuia surplus kan neih hi chu a lo tla 

hniam ta . Tichuan, surplkus budget kuminah hian kan han phawrh thei hi kan lawm em em 

mai a., A pumpui a kan surplus na tur chu vaibelchhe 392.99 hi a lo ni ta a ni. 

 

Tin, GSDP chungchang kha kan sawi a. Hei hi kan sawi tawh thin a. Chiang deuhin kan sawi 

nawn leh ang a. In hnial nan nakum lamah kan hman tawh loh hram te han beisei ila. Tun hma 

zawng khan kum 2011 data hmang khan kan GSDP hi chhut thin a ni a. Chu chu CAGR method 

an ti a. A lam pum chu Compound Annual Road Rate formula an hmang thin a ni. Kan han 

sorkar ve a, hei hi a dik lo kan ti a ni. Kan GSDP kha a sang lutuk, a tak takah kha kha kan 

thleng pha in kan hre lova. Amaherawhchu, engkim mai zuk tehna bul a nih tlat si avang khan 

a dik kha a pawimawh si a, a diklo kha kum tam tak chhung kan lo hmang a. Keimahni kan 

inbum bawk a, mipui kan bum bawk a. Chuvang chuan, a dik turin kan nihna tak hi ilang ngam 

ang u. kan leibat te pawh a percent chuan a sang ang. Kan Fiscal deficit te pawh a percent chuan 

a sang ngei ngei dawn, kan GSDP kan tihhniam chuan. 

 

Mahse, i tuar ngam ang u, nakinah kan recover chho leh mai ang tiin huaisen takin 2024-25 

budget atang khan GSDP dik kan rawn hmang ta a. Nichina ka sawi CAGR formula bakah 

khan estimate method dang point forecasting an ti a, ARIMA method an ti a, chu chu Auto 

Regressive Interacted Moving Average tihna a nia, chumi chu kan han hmang ta a, kan GSDP 

kha a lo tlahniam ta duai mai a ni, mahse pawi kan ti lova, kan kal chhoh pui a. 



 

Tichuanin leiba te a lo lang tam a, a percentage chuan, a tak takah a tam tihna a ni chuang lo. 

Tin, kan fiscal deficit te khatiangte pawh kha a percentage kha a lo lang sang ta a, a amount in 

a tam ta thut tihna a kawk chuang miah lova, chu chu thil awmzia kha a ni a. Tunah pawh hianin 

kan GSDP hi kum hnih, a kum thumna tur an ni ve tawh a, ngai kan awh tan ve ta a ni, tehna 

dik atangin bul kan han tan chho a, tunah hi chuanin 10.85% in kan GSDP a lo pung chho ve 

ta a. Kumin budget kan pharh tura kan punna ringawt pawh hi vaibelchhe ₹4290 chuang a lo 

tling ta a ni, chuvang chuan kan performance a chhe hran lo. 

 

Tin, fiscal deficit hi kan sawi ang khan tun kum kal lai B.E ah khan 4.85% tura kan ngaih kha 

Revised Estimate-ah meuh chuan 7.56 a lo tling ta a. Tichuan kumin kan budget pharh mekah 

hian 3.81 ah kan dah hniam leh dawn kan tih kha a ni a, kha kha a san chhante nakinah kan 

rawn sawifiah ang a. 

 

Tin, kan debt to GSDP ratio hei pawh hi tunah hian 42.80% turin nikumah khan chhawp chhuah 

a ni a, tuna kan budget pharh mekah hianin 43.56% turin a lo ni ta a. Tahte pawh hianin kan 

leibat hi a pung nasa hle mai tiin a indem nan hmang duh tan chuan a hman theih ve tho a. 

Amaherawhchu, he kan leibat atanga vaibelchhe ₹5308.89 hi SASCI a ni, pung awm lo, kum 

50 hnua rulh tur, a dik chiah chuan kum 50 hnuah chuan he pawisa hlutna hi a lo tlem tawh hle 

ang a, kum 50 chhung chuan he sum kum tina kan dawn hian investment kan lo siam ang a, 

sum tam tak a lo thawk chhuak hman tawh dawn a. 

 

Tin, mi tam takin an rin dan hian kum 50 pawh lo ral se la kan rulh tak tak hi an ring lem lo, a 

chhan chu state zawng zawng khan kan rulh a ngai dawn a, rulh loh kha kan duh vek dawn a, 

politically pawhin in rulh tir kha a har tawh hi a rinawm a, chuvang chuan grant anga a la kal 

mai te pawh hi an ring a ni a. Chu chu tuna kan leiba kan han tih, kan GSDP atanga kan han 

tehkhawngah khan khatiang kha vaibelchhe 5000 chuang kha chutiang SASCI sum chu a ni a, 

chumi chu han paih ta ilang chuan tunah hian kan debt GSDP ratio hi 31% lek a ni, a sang tawh 

lo, khalai kha kan hriat tlan ka duh khawp mai a ni. 

 

Tichuan, SASCI hi kan hriat angin Covid atanga lo chhuak, India dan pui Article 293 hnuaia 

an rawn siam kha a ni a, hei pawh hi tehkhawng a awm tho a, kan GSDP atanga tehkhawng 

rawn khawih tho kha a ni a. Amaherawhchu pawisa kan va puk theih chin limit hi a rawn tisang 

chuang lo a ni SASCI hian, kha kha teh nan an hmang lo, helai kum khata puk min phalsak 

chin kha a hranin a awm a, SASCI ah heti zat in puk tawh a hei hi kan chhiar tel ang an ti 

chuang lova, chuvang chuan kan pawisa puk tur kha min dip dal lo a ni. 

 

Amaherawhchu, kan leibatah khan chhiar a ni ta tlat thung a ni, chulaiah tak chuanin kan leibat 

kha pung angin a lang lo thei lova. Hemi avanga pung a nih hi chuan kan lawm zawk tur a ni 

a, Tin, kan dawn tawh hi tun financial kal laiah hian crore ₹865.75 kan dawng tawh a, incentive 

hi 4 kan dawng tawh a. 

 

He incentive dawng thei tur hian India state hrang hrang hian fully compliance state an nih a 

ngai SASCI te kha kan han sawi nep lek lek a, hlu tak a ni a chuhin kan inchuh a amarawhchu, 

khuta zuk kal a zuk biak that avanga dawn mai theih a ni reng reng lo performance a ngai a ni. 

 

Kan tih that miau chuan opposition sorkar pawh ni ila tu party sorkar pawh ni ila khami 

compliance ah khan kan tel chuan kan dawng tho tho chuvangin kan ti tha a Mizoram chuan 

kan sorkar hnathawkte lakah hian lawmthu hi kei ka sawi mawlh mawlh thin a. India ramah 

hian fully compliance state ni thei hi 9 chauh kan awm a ni chung zinga kan tel ve avang chuan 

heng incentive hi kan dawng ani a. Tichuanin, tunah hianin he financial year ral hma…  

 



[Interruption] 

 

(Pu Robert Romawia Royte :  Pu Speaker, kan Hon’ble CM khan thu lawmawm takte 

a sawi a khawi part ber kha nge fully compliance nia state 9 chauhin an dawn tih lai leh NE 

state dangte hian reforms hi keini ai hian an dawng tam zawk em tihte kha sawi law law sela, 

reforms an siam tam zawk em tih te kha hriat ava chakawm ve.) 

 

Ka sawi tawh ang khan India ram pumah 4-na kan ni chu chuan a tichiang maiin ka ring, a ti 

tha zingah khan. 

Tin, incentive kan dawnna kha Part IV  - Incentive for achieving target fix for capital 

expenditure - hmasawnna ruangam capital expenditure tih that avangin kan ni SASCI hmasa 

kan sorkarin a sem kha mi sang chuang hnenah a sem sawm a MLA candidate te an tlin theihna 

tura sem sawm a ni engmah hmasawnna ruangam kha khan a siam lo, keini chuan khatiang ang 

khan kan hmang ve miah lova chuvangin Delhi in in ti tha e min tia nih chu. 

 

Tin, Part V ah Mining Sector ah reform ah bawk kan dawng a part -VII B ah incentive digital 

infrastructure for agriculture ah kan dawng bawk a part - VIII ah incentive for land related 

reforms by state government in urban areas ah kan dawng bawk a, tuna kan la beisei hi part-IX 

atangin efficiency in financial management. Pu Speaker engang pawhin sum enkawl hi in thiam 

lo ani min ti sela central sorkarin sum enkawl in thiam man kan pe ang che u min ti miau a ni. 

 

[Interruption]  

 

(Pu Pu Robert Romawia Royte :  Pu Speaker, hriat ava nuam em a lawmawm a 

mahse state dangin ngatinge ani aia tam incentive hi an dawn zel bik a Mizoram hian a dan 

inang reng siah hian kan dawn tam ve theih loh tih lai hi sawi thleng law law sela, N.E. ah 

ngatinge keini aia tereuh te te Sikkim te Arunachal Pradesh te Tripura ten incentive hi keini 

aia tam daih an dawn Mizoramin cyclone remal kan tawrh avangin crore 328 te kan dawng 

chung hian a tlem ber kan la ni reng chung hian engtinnge titha ber 4-na kan nih theih a 

documents min pe thei em tih ka zawt e.) 

 

Aw chu chu India sorkarin a titha ber 4-naah min puang a incentive dawng thei hi state 9 kan 

awm a a hrechiang duh anih chuan kan member khan central lam zuk zawt mai rawh se. 

 

[Interruptions]–  

 

(Pu Robert Romawia Royte :  Incentive dawng thei 9 tih lai kha SASCI hnuaia part 

pakhat a ni a NE State tam tak hian khami hnuaia CSS Scheme zawng zawng on board - Central 

sorkar thuhnuaia CSS Scheme te daha, mahni State thuneihna a enkawl theih tawh loh tura tih 

kha an duh loh avangin financial fiscal reform…) 

 

(Dr. Vanlalthlana, Minister :  Pu Speaker, Finance Ministers meet ah tum hnih CM 

hian a aiawhin min tir a, a zawttu Minister hlui Hachhek bialtu zahawm tak hi khatah khan a 

tel lo niin ka hria a. Khatah khan state in an ngaihven a, an sawi nasa a, memorandum pawh 

an thehlut a. Kha kha a hre duh a nih chuan, state dang kha lo zawt mai sela. A tel ngei, a 

hmuna kal ngei, sawihonaa tel ngei hian kan chiang a ni, kan hria a ni.)  

 

(Pu Robert Romawia Royte :  SASCI hnuaia he part hnuaia central sorkara intukluh 

lutuk hi fimkhur ngai tak a ni tih kha kan sawi mai a ni a.) 

 

(Dr. Vanlalthlana, Minister :  State dangin an tih leh tih loh engtin nge kan hriat theih 

tawh ang? Engtin nge amah pawhin a hriat theih tawh ang tih kha, Pu Speaker, a har khawp 



mai a.) 

 

(Pu Robert Romawia Royte :  State pakua in kha fiscal reforms atana reform an siam 

kha ka against pawh a ni lova. Mahse State tam tak hi chu an la fimkhur tih kha kan hriat hrim 

hrim hi chu a tha. Fimkhur ngai pawh a ni ve a ni.) 

 

[Speaker-in Finance Minister thusawi tibuai lo turin memberte a ngen a.]  

 

Kan ram leh hnam hi thinlung takin hmangaih tlang chu ni ila, a tu sawrkar pawhin hna an 

thawh that a, central sawrkarin lawmman a rawn pe te a nih chuan han in lawmpui tlan hi a va 

tha em ve aw ka ti a. Kan tih that poh leha lawm lo tual tual kan awm tlat hian eng hi nge maw 

kan hmangaih a eng hi nge maw politics kan khelh chhan aw ka ti deuh a ni. 

 

Part-I hi state zawng zawng tan a ni. Part-I bakah chuan incentive hmuh theihna bik a awm a, 

pakhat chauh pawh a ni lo. Part engemaw zat a awm a ni. Chutah chuan state zawng zawng 

chumi dawng tur chuan kan intlansiak a, a hunbi an tuk a. Chumi hunbi tuk chu ‘a fully 

compliance state’ ni thei chiahin incentive kan dawng. Tu state mah hian SASCI incentive 

hmuh duh lo an awm ka ring lo a, chuti khawp a mawl chu state mah an awm ka ring lo.  

 

Chuvangin tuna kan beisei lehna Part-9 ah hian ‘Efficiency in financial management’ ah hian 

crore 350 kan la beisei a ni. Part-10 ah ‘Urban Planning Reform’ ah hian crore 143. Part-B ah 

hian crore 112. A vaiin crore 653.25 tun thla a ral hma hian hmuh theih kan in beisei a. Hmanni 

khan an rawn hmanhmawh khawp mai a, naktukah rawn upload ula. 

 

Tichuan, kan lo pe nghal ang che u, hei kan insem dawn a, a ti hmasa kan lo pek a pawisa in a 

daih loh chuan in chang lo mai palh ang e an ti a. Khami ah khan kan pe thei ta lo a ni. A chhan 

chu hetah pawh kha hemi pawh kha a function loh kha. Tichuan, server kha a that loh avang 

khan hun tiamah khan kan upload thei ta lova, a pawi khawp mai a. Amaherawhchu, kan la 

beisei tho a, kan la bei tang tang a ni. 

 

Pu Speaker, member zahawm tak Pu Robert khan thil hi a hresual ve thei khawp mai a. Nichin 

khan cyclone Remal-ah crore 500 in dawng a min ti a, tuna a rawn din leh khan crore 300 velah 

a rawn tlahniam leh tawh a. Amah leh amah pawh kha a sawi zat hi a inang lo thin a. Patling 

mahni leh mahni inthurual lo nih hi chu a buaithlak. 

 

[Interruption]  

(Pu Robert Romawia Royte :  Patling mahni leh mahni inhnial kha chu kan hriat kha 

maw. Cyclone Remal hi kumkhat chauh a ni lova, nikumah Mizoram tan allocate a ni tawh a. 

Kuminah pawh allocate leh a ni a, a vai chuan crore ₹603 a ni. Crore ₹603 hi Mizoram sawrkar 

hian engtin nge a hman tih hi a hman dan tak hi kan la hre lem lo a. Khami kha State paruk 

chauhin an dawn, a dawng zingah Mizoram kha kan tel ve a. Khatiang zat allocation nei si a, 

Northeast-a reform siam tlem ber, sum hmu tlem ber kan ni hi engatinge maw ni le kan han ti 

a ni a. In tihthatna laiah chuan kan lawmpui reng che u.) 

 

Pu Speaker, i sawi ang khan, vawiina kan subject hi ‘Financial Business’ a ni a. Chuvangin kan 

subject pawn kha chu ka rawn react lovang a. Tin, kan subject chhunga kan Member-ten an 

sawi pawh kha a mal te te in ka rawn react dawn chuang lova, a hlawmin ka rawn hrut chho 

mai ang a. Amaherawhchu, a fal deuh bika han sawifiah duh pakhat chauh ka nei a. Chu chu 

kan District Council-te chungchang rawn sawi chhuah kha a ni a. 2024-25 atang khan Second 

Finance Commission recommendation ang zela kalin RE (Revised Estimate) hi pek a ni ngai 

tawh lo a ni. 

 



Hei hi hre chiang ila, tin plan leh non-plan a awm tawh lo bawk a. Tin, anmahni ring tawkin 

anmahni kut zalah ṭha an tih angin an sum hi han hmang ve thei se tiin GIA (Grant-in-Aid) leh 

salary pawh kha kan dah hrang chuang ta lo a ni. Tun hma kha chuan salary a hrangin, GIA a 

hrangin pek thin an ni a, chutah chuan salary atangte khan thildangah an lo hmang thin a. 

Engpawh nise hei chu anmahni ram enkawltute mipuite thlan chhuah tho an ni a, an kutah 

pawisa hi ti hian dah fin vek ila tul an tih angin hmang sela, an mahnin an mipuite chu an 

hmangaih ber ang chu tiin thliar hrang lovin kan pe a ni. 

 

Amaherawhchu an han hmang ta a, kan thliar hran sak lai salary head a hrana awm lai kha 

chuan an zah ve deuh a. Tunah erawh chuan thliar hran a awm tak loh avangin campaign 

apiangin sorkar hna an sawi hmuh a, an intiam a, a tling apiangin sorkar hna an lak belh ta char 

char a. Chuvang chuanin sorkar hnathawk hlawhah hian an sum tam ber hi a luang ta a ni. A 

facts and figure hi han sawi ila Pu SPEAKER :  

a) 2023-24-ah khan District Council pathum (3) a hlawh atana an sen kha, an Budget 

pumpui atangin 94.84% (chawh rualin) a ni a. 

b) 2024-25-ah khan tlemin a tla hniam deuh va, 92.44% a ni leh a. 

c) 2025-26-ah hian a tawng san ber hun a thleng ta a, 97.14% a ni ta a ni. 

Hetah hian sorkar hnathawk hlawhah khan an sum zawng zawng deuh thaw a ral ta a, 

development atan mipuite chuan 3% pawh an chang pha ta lo a ni. Hei hi kan zavai a kan 

hriatpui a ṭha in ka hria a, hetianga an kal zel chuan kan District Council-te hi an la collapse 

dawn a ni. Keini chuanin Finance Commission-in a recommend ang ang kha chu ₹1/- pawh a 

bo a bang awm lovin pek kan duh, kan pe zel dawn bawk a. A bak hi erawh chu a harsa ve deuh 

dawn tih kha kan sawi duh a ni. 

 

[Interruption] 

 

(Pu C. Ngunlianchunga :  Khawngaih takin kan Chief Minister, Finance Minister-

in a sawi chhuah takah chuan a dik khawp mai. Kha kha sorkar ṭha lo ina hrin a ni a. Engpawh 

ni sela, one-time talin tuna an liabilities neih hi; pensioner hote liabilities an ngah lutuk a, bail 

out dan kawng zawn sak hram sela a va ṭha em.) 

 

A pe thei tu in thil danga a hman zel chuanin keini daihin lo tawrh kha chu a har ve bawk a nia. 

Pension pek thei loh tur an la pung zel si a. 

 

(Pu C. Ngunlianchunga :  Tunah chuan awm tawh lovin ka ring, Pu Speaker. 

Sorkar ṭha a ding tawh a, a ṭha lo lai kha chu min theihnghilh sak hram sela a va ṭha em!) 

 

Ni e. Pu Speaker, party dang tih hnawh zawng zawng hi a mawh kan lak bik vek chuan kan zo 

bik dawn lova, hei chu min hriatthiam pui turin kan ngen ve bawk a ni. 

 

(Pu C. Ngunlianchunga :  Tun sorkar zawng a chhe lai siamthatu an nih kha maw, 

Pu Speaker.) 

 

Awle, kan Budget a receipt hi han sawi phawt ila. 

1. State Own Tax Revenue: Kan source lian tak chu GST a ni a, hei hian 74% chuang a 

rawn cover a ni. Punna hi 9.54% a ni a. 

2. Electric Bill: Kan sorkar hian electric chhit man bill kan ti pung ve lo bawk a ni. Mipuite 

hma kan ngaih avangin a chhiah lo lut tur ringawt kha kan thlahlel thei lo a ni. 

3. Devolution of Central Taxes: Kan punna hi a lo sang ta a, ₹1,495.85 crore in kan hmuh 

pun phah a. India ram pumpuiah a dawng tam ber 4-na kan ni. Pu Modi-a sorkar lakah 



pawh lawmthu ka sawi tak meuh a ni. 

4. Finance Commission Grant: ULB-ah erawh chuan ₹9 crore in kan pung a. 

5. CSS: ₹1,006.10 crore in a pung dawn turah kan inngai a. 

6. EAP (Externally Aided Project): ₹30 crore chuangin kuminah hian pung turah kan 

inchhut a. Kan sum puk 90% hi Central-in min rulh sak dawn a, 10% chauh kan rulh ve 

ngai a ni. 

Revenue Surplus: 

Kan Revenue expenditure tura kan chhut aia kan dawn tur a tamna hi ₹899.84 crore a tling a 

ni. Hei hi Revenue Surplus a ni a. Mizorama awm hnu-ah hian vawi khat chiah tun hma khan 

revenue surplus (Nuai 27) a awm tawh a. Vawiinah erawh chuan ₹899 crore chuangin revenue 

surplus kan nei a ni. 

 

Internal Debt & OMB: 

Internal debt-ah hian ₹24.99 crore in tunah hian kan ti tlem dawn a ni. Kan sorkar hian kum tin 

Open Market Borrowing (OMB) hi tih hniam zel kan tum a. Sorkar tirh atangin OMB hi kumtin 

a la tla hniam ziah a ni. SASCI atang hian ₹1,000 crore kan beisei a, a punna hi ₹253.31 crore 

a ni. 

 

GSDP Leh Fiscal Deficit: 

Kan GSDP a dik turin huaisen takin 2024-25 budget atang khan GSDP dik (ARIMA method) 

kan rawn hmang ta a. 

1. GSDP Punna: 10.85% in a lo pung chho a, vaibelchhe 4290 chuang a ni. 

2. Fiscal Deficit: Revised Estimate-ah 7.56% a lo ni a, kumin budget-ah chuan 3.81%-ah 

kan dah hniam leh dâwn a ni. 

3. Debt to GSDP Ratio: 43.56% tura chhut a ni a. Amaherawhchu, kan leibat atanga 

₹5,308.89 crore hi SASCI (pung awm lo, kum 50 hnua rulh tur) a ni a. Hemi kan paih 

chuan kan debt ratio hi 31% lek a ni. 

Revenue Expenditure sanna chhan: 

1. Sorkar Hlawh: Post fill up kan phalsak hi mi 11,156 an ni tawh a, hemi atana kan senso 

hi ₹1,111.25 crore a tling a ni. 

2. Pension: Sorkar hmasa khan mi 974 lek pension a pe a, keiniin mi ₹29,598 kan pe a. 

Pension atan ringawta kan sum sen ral hi ₹308 crore chuang a ni. 

3. NIT Forest Clearance: ₹10.39 crore kan pe a. 

4. Tuirial HEP: Shortfall bill kum 5 chhunga mi ₹101 crore chuang kan rul fel vek tawh a 

ni. 

5. Committed Liability: Sorkar hmasa kih hnawk kan thenna tur, work order mumal lo 

kan clear sak tawh hi ₹63.11 crore a ni a. Vaibelchhe 76 chuang clear hmabak kan la 

nei a ni. Kan tih ni miah lo sorkar hmasa kih hnawk kan thenna tur ah hian kum thum 

chhungin thenfai hman kan tum a ni. Sports-ah pawh a tam, amaherawhchu a zualpui 

kha kan han sawi a ni mai a. Tin, kan loan interest rulhna hi hei hi... 

[Interruption] 

 

(Pu Robert Romawia Royte :  Pu Speaker, Sports-ah khan engzah nge a nih tih hi sawi 

tlang law law sela... ₹20 lakhs a tling em tih te pawh hi kan hre chak alawm maw le?) 

 

Aw, kal paha i pek ho kha kan rawn pe dâwn che nia ka tih tawh kha. 

 

(Pu Robert Romawia Royte :  Session hmasa ah pawh i ti tawh a, tun thlengin min la 

hrilh lo a. * (…  ……  …..)  



 

Mahse, min ngaidam ula, expunge in duh leh kha kha chu.. 

* [Speaker thu anga expunged a ni.] 

 

(Pu Lalmuanpuia Punte :  Pu Speaker, ka bialah pawh a awm. Work order awm 

lova ‘lo lai rawh u’, tih tawp kha a awm a ni.)  

 

Khatiang phuah chawp kha chu sawi lo teh ang. Kha kha chu kan rawn pe ang che kan tih tawh 

kha; department khan lo chhin chhiah ula.  

 

(Pu C. Ngunlianchunga :  Pu Speaker, a tih tak laia kha zawhna ah pawh ka zawt 

a, eng hna te nge nia, eng department ah nge tih te kha chian a va tha ve maw le? Work order 

awm lo, financial sanction awm lo, administrative approval awmlo tih te kha, eng department 

ah nge; eng hna te nge tih kha sawi chian a va tha ve?) 

 

Aw; Sports department ah a tam ber, kha kha chu. 

 

(Pu Tbc Lalvenchhunga :  Pu Speaker ka bial chhunga Sairang Field laihna pawh 

work order awm lova thawh a ni a, hei kan la zawng mek a ni.) 

 

(Pu Robert Romawia Royte :  Pu Speaker, ₹10 lakhs ka bialah hian SASCI atanga dah 

thlap a ni a, Pu TBC Lalvenchhunga pawh kan session hmasa ber khan, “₹10 lakhs heta tana 

kan dah kha hmun dangah hmang suh u aw; kan lo lak lawh ve tawh a. GSA te, VC te an 

hmanhmawh bawk a; tikhuan a ni a, a bialtu MLA nen a hmunah te pawh kan zuk kal a,” ka ti 

a; “a harsa lo ang,” a ti a. Mahse, pavilion siam nan an hmang ta daih a, chuvang chuan kha 

₹10 lakhs kha engatinge…) 

 

(Pu Tbc Lalvenchhunga :  Pu Speaker, SASCI hmasa ah khawiah mah a awm lo.)  

 

(Pu Robert Romawia Royte :  SASCI ₹200 lakhs kan dil chhuah khan a project list nen 

a awm thlap. Project list nen lo SASCI ah a awm ngai lo. Chuvang chuan, tih hmingchhiat 

tuma hetia tih tih hi a dik loving. Mahse…..) 

 

(Pu Tbc Lalvenchhunga :  Pu Speaker, ka’n sawi fiah law law ang e. vaibelchhia 

₹2 a awm lova, vaibelchhia ₹4 a awm a, khata tanga in tih ah khan project selected engmah a 

awm lo a. vaibelchhe ₹2 kha sem a ni a pavilion atan; Mizoram ah hmun hrang hrangah, ka 

bial lo ah pawh pek a ni. Kha kha khawi lai emawa field laihna tura tih a ni lo.) 

 

(Pu Robert Romawia Royte :  Kha kha pavilion atana ti lovin, field lo laih zawh tawh, 

₹10 lakhs aia tam sen tawhna atan khan …)  

 

(Pu Tbc Lalvenchhunga :  Pu Speaker, ₹10 lakhs ni lovin, ₹ 17 lakhs a ni. VC ten 

tunah min thing mek a, chu chu ka la buaipui mek a ni.)  

(Pu Robert Romawia Royte :  Tukinah khan VC te pawh ka in ah an lo kal a, in aiawh 

Pu Vanchunglura te pawh khan a lo bia a, khulai Sakawrtuichhun kawng siamtu khan. Chuvang 

chuan, Pu Speaker, khu laiah khuan ₹10 lakhs pawh senna tur a awm lo a. Engatinge MLA 

hmasa te pawh kha a ……? A sum kha ruah hman thlap a ni a, Finance Minister hnena kan 

dilna ah pawh list nena ennawn thlap a ni a, Sports Minister zahawm tak pawh kan session 

hmasa berah khan a list nena pek thlap a ni. Pu Speaker, i duh chuan hei, sanction order te 

pawh ka kawl thlap e. Chuvang chuan, “Pu Robert-a hi hmingchhia sela, a lo tih laklawh tawh 

hi tihsak duh lo ila,” in ti a. Mahse, nangmahni in hmingchhe zawk. Mahse Pu K. Vanlalvena, 

MP khan …) 



 

(Pu TBC Lalvenchhunga :  Pu Speaker, SASCI hmasa ah list a awm a nih chuan min 

pe thei sela. Ka zawng a, ka hmu zo lo.)  

 

 [Pu Robert-a leh bialtu MLA Pu TBC Lalvenchhunga te work order awm lo leh SASCI sum 

hman dân chungchângah an inhnial deuh bap bap a. Minister dang Pu K. Sapdanga leh Pu C. 

Lalsawivunga te'n House Leader wind-up lai a nih avângin inrawlh tawh lo tûrin an rawn ngen 

a.] 

[Speaker-in Memberte hnenah House Leader thusawi ngaithla tawh turin a ngen a] 

 

Le, Pu Speaker, loan interest rulhna leh a capital rulhna hi kum tin kan budget-ah hian dah zel 

a ngai a. Chu chu sorkar hmasa te, hmasa leh te atanga khatia kan pawisa puk lo tlingkhawm 

(accumulative) kha a ni ta a ni. Chu chu kan inrochung chho zel a, ti hian a pung kha rulh zel 

a lo ngai a ni. 

 

1. Devolution of Taxes Leh Pension: Tun kum kal laiah hian Devolution of Taxes-ah, India 

rama chhiah a luh tlem avangin Central sorkarin kan dawn tur aia tam min pek kha min tihtlem 

sak ta vek a. A tlemna hi ₹ 47.38 crore lai a tling a, nasa takin min nghawng a ni. Tin, MKVI-

ah 2023 atangin pension an lo inpe thei tawh lo ngar ngar a, kan sorkar hian an vaiin kan han 

pe leh ta vek a ni. 

2. NGO Leh Artist-te Pual: 

1. NGO-te Tâna Provision: Kan NGO-te hman tur hian provision kan nei ngai si lova, an 

pual hian ₹150 lakh kan han dah ta a ni. 

2. Music & Arts: Kan Artist-te tan Music & Arts-ah ₹10 lakh kan dah a. 

3. Ruihhlo Do Nân: Pawisa awm ngai lo kha ₹40 lakh kan han dah bawk a ni. 

3. Agriculture Leh Handholding: 

1. Handhold Scheme: Hemi atan hian ₹350 crore kan dah a. 

2. DAH (Thlai thar lei nân): ₹150 crore kan dah a. Kuminah sawhthing rate a ṭhat kan rin 

avângin kan sen tam vak kan ring lo a ni. 

3. Agriculture Pipe: Sorkar hmasaah kha chuan coil khat kha coil hnihah an pawt tet ṭhin 

a. Tunah chuan a thet a awm tawh dâwn lo, ₹250 lakh kan dah a, kan farmer-te'n an 

hnianghnar tawh ang. 

4. Education Leh Zirlaite: 

1. Student Excursion: Hemi atan hian ₹50 lakh kan lo dah a. Keima hrilh chian loh vang 

a ni a, a ṭul phawt chuan additional-in kan dah belh leh ang. 

2. State University: ₹298.48 lakh kan dah e. 

5. District Planning Leh Grassroot Planning: Niminah khan District Catalytic Fund, district 

tinah ₹1 crore theuh kan hlân a. Hei hi 'Bottom-up Planning' (grassroot level planning) lo 

intanna tur a ni a. Secretariat aṭanga an khaw awm dân pawh hre lo tute budget siam sak mai 

ṭhin kha ni tawh lovin, DC-te kaihhruaina hnuaiah an mahni ngeiin ṭan an la dâwn a ni. 

Performance ṭha apiang 'Performance Grant' kan la pe leh ang. 

 

6. Thangthar-te Leh Inrinni Thlengna: Pu Speaker, thangthar (Gen Z)-te hian min thlir reng a 

ni. Saitual KTP General Conference-ah te, Winter Fest-ah te khan kan ṭhalaite nungchang hi a 

va mawi em! Ruihhlo lakah an fihlim tual tual a, an 'frank' em em a, dawt sawi leh thu pehhel 

an ching lo. Chung ho hmahua chu vawiinah hian kan sawi a ni. 

Khang ho tan zela rotling hmasawnna ṭha leh kalphung dik kan thleng zel theihna turin kan 

thiam ang tawkin he budget hi kan buatsaih a ni a. Pu Speaker, lungrual taka min pass pui tûrin 



ka han ngen a ni e. Ka lawm e. 

 

SPEAKER :  ‘Pass’ kha chu kan la ti lo deuh ang a, General Discussion a ni a. Nakin 

Demand Discussion hunah kan la ti dawn a ni. 

 

Tikhan, ‘General Discussion on the Annual Budget for the year 2026 – 27’ chu kan duhtawk 

tawh ang. Tunah chuan, ‘Discussion and Voting on Supplementary Demand for Grants for the 

Year 2025-2026’ ah kan kal ang a. Bulletin pawh February Ni 26, 2026 ah khan kan rawn sem 

tawh a. Chief Minister zahawmtak, Finance Department changtu Pu Lalduhoma’n, 

Supplementary Demand for Grants 2025-26 chu House-a rawn submit turin i lo sawm ang u. 

 

PU LALDUHOMA, CHIEF MINISTER : Pu Speaker, Supplementary Demand nge 

ka rawn dil tur kha Appropriation? (Speaker :  Appropriation a ni tawh e. Remti lo kan 

awm lova, Supplementary Demand kha chu)  

Aw le. Pu Speaker, ‘The Mizoram Appropriation (Supplementary Demand for Grants 2025-26) 

Bill, 2026’ hi he House-ah introduce phalna ka rawn dil e. 

 

[House-in introduce a phalsak a.] 

 

Pu Speaker, i phalna leh he House remtihnain, “The Mizoram Appropriation (Supplementary 

Demand for Grants 2025-26) Bill, 2026” hi he House zahawm takah hian ka rawn introduce a, 

min pass pui nghal turin memberte ka rawn sawm bawk a ni. 

 

SPEAKER :  Kan Chief Minister zahawm takin, “The Mizoram Appropriation 

(Supplementary Demand for Grants 2025-26) Bill, 2026” House-a introduce tak chu pass a 

rawn dil a rawn dil nghal bawk a. 

 

Appropriation bill hi kan sawiho ngai lo a. Chief Minister zahawm takin pass a rawn dil nghal 

bawk a, kan buk nghal mai ang.  

 

“The Mizoram Appropriation (Supplementary Demand for Grants 2025-26) Bill, 2026” chu 

pass remti apiangin, ‘remti’ ti ula; remtilo kan awm chuan, ‘remti lo’ ti ula.  

 

[House-ah buk a nih hnu in, memberten lungrual takin pass an remti a.] 

 

Supplementary Demand hi Budget Discussion-ah sawiho a ni ngailo thin a, hei kum hnih 

chhunga chu Supplementary Demand hi sawiho duh kan awm em tiin kan inzawt a, sawiho duh 

kan awm lemlo thin kha la ni a. Amaherawhchu, Member-ten hriatthiam loh emaw hriatfiah 

duh bik lai kan neih chuan zawhna siam a rem tho turah ngai ila, chutiang chu kan awm em? 

 

Kan awm lemlo a nih chuan, kan Chief Minister zahawmtak Pu Lalduhoma kan sawm anga, 

Supplementary Demand for Grants for the year 2025-2026 voted amount cheng vaibelchhia 

3710 nuai 38, sing 61000 House pawmpui turin a rawn dil a, remti apiangin ‘remti’ ti ula, remti 

lo kan awm chuan ‘remti lo’ ti ula. Awl, Supplementary Demand for Grants for the year 2025-

2026 chu House-in lungrual takin a pawm ta a. 

 

LEGISLATIVE BUSINESS: 

Tunah chuan, Legislative Business-ah kan kal ang a. Tuna kan pass tak Supplementary Demand 



for Grants for the year 2025-2026 kan hman theihna tur Bill kan ngaihtuah a la ngai dawn a.  

Tunah Chief Minister zahawmtak Pu Lalduhoma’n “The Mizoram Appropriation 

(Supplementary Demand for Grants 2025-2026) Bill, 2026 chu House-ah introduce phalna 

rawn dil turin i lo sawm ang u. 

 

PU LALDUHOMA, CHIEF MINISTER :  Pu Speaker, i phalna leh he House 

zahawmtak remtihnain Supplementary for Grants 2025-2026 he House zahawmtakah hian ka 

rawn submit e. 

 

[Speaker remtihnain a copy memberte hnenah sem a ni a.] 

 

SPEAKER :  Aw le. “The Mizoram Appropriation (Supplementary Demand for 

Grants 2025 – 2026)” Voted Amount ₹Vaibelchhia 3,710 (nuai 38, sing 6 leh sang 1) leh, 

Charged Amount ₹Vaibelchhia 13 (nuai 86, sing 6, sang 6), a belhkhawma ₹Vaibelchhia 3,724 

(nuai 25, sing 2, sang 7) hman remtihna tûr Bill, “The Mizoram Appropriation (Supplementary 

Demand for Grants 2025 – 2026) Bill, 2026” chu House-in a pass ta a ni. 

 

PU LALDUHOMA, CHIEF MINISTER :  Pu Speaker, ka lawm e. 

 

SPEAKER :  Aw le. Vawiin a kan business chu kan zo ta a, March Ni 5, 2026 

(Ningani) chawhma dar 10: 30-ah kan thukhawm leh dawn nia. 

 

Sitting is adjourned 

